
RISI ALBANIA

200 kompani shqiptare marrin certifikatën 
për prodhime organike

Tregu i prodhimeve or-
ganike kudo në botë po rritet 
me shpejtësi, duke sjelle një 
perspektive të mbarë për bi-
zneset që kanë në fokus këto 
prodhime.

Albinspekt një njësi e fi-
nancuar nga qeveria Zvicerane 
për krijimin dhe zhvillimin e 
infrastrukturës së bujqësisë 
organike në Shqipëri ka cer-
tifikuar deri më tani 200 bi-
znese organike në të gjithë 
vendi të përfaqësuara nga 
ferma bujqësore.

Fermat organike shqiptare 
që zotërojnë këtë certifikatë u 
mundësohet eksporti në ven-
det të tjera. Po në mënyrë që 
këto produkte të eksportohen 
edhe në BE si organike, ato 
duhet të përdorin metoda të 
prodhimit organik të përcak-
tuara në legjislacionin e BE, 
proces që auditohet nga një 
certifikues i akredituar nga 
BE. Produktet duhet të kenë 
logon organike të BE-së dhe 

si logon e standardit.
Autoritetet e BE-së mund 

të kërkojnë kontroll të shtuar 
të produkteve organike të im-
portuara nga vendet jo-anëtare, 
përfshirë vendet e Ballkanit 
Perëndimor. Eksportimi i 
produkteve të frutave dhe peri-
meve organike të përpunuara 
në BE është i mundur vetëm 
me një certifikatë elektronike. 
Një sistem i ri i certifikatave 
elektronike për importet e 
produkteve organike është bërë 
i zbatueshëm që 19 prill 2017. 
Ai zëvendëson certifikatën e 
inspektimit që ka qenë në fuqi 
që nga viti 2008.

Tregu organik në Evropë 
po rritet me shpejtësi, me rit-
me dyshifrore nga viti në vit. 
Tregu më i madh Europe është 

Gjermania me gati 10 miliardë 
euro në vit. Por konsumin për 
frymë e ka më të lartë Zvicra, 
e ndjekur nga Danimarka dhe 
Suedia. Fakti që numri i për-

punuesve dhe importuesve po 
rritet shumë më shpejt se sa 
numri i prodhuesve tregon se 
prodhimi organik nuk është 
në hap me kërkesën. Gjatë 

vitit të pandemisë tregu i kë-
tyre prodhimeve pësoi ulje në 
BE për shkak të kufizimeve 
dhe importeve nga vendet e 
largëta.

Në vitin 2020, BE impor-
toi 2.79 milion ton produkte 
agroushqimore organike, një 
rënie prej 1.9% në krahasim 
me 2.85 milion ton të impor-
tuar në vitin 2019. Partnerët 
kryesorë tregtarë në lidhje 
me importet e produkteve or-
ganike në BE janë Ekuadori 
(12%), Republika Domeni-
kane (9%), Kina (8%) dhe 
Ukraina (8%).

Kompanitë shqiptare të 
prodhimeve organike që për-
faqësohen me larmishmëri 
produktesh që nga mjalti, 
perimet, frutat, mishi dhe 

bulmeti, janë para një pers-
pektive të mirë për të rritur 
fitimet në të ardhmen. Infor-
macionet nga tregjet europi-
ane tregojnë se prodhimet or-
ganike shiten me një çmime 
së paku 30% më të lartë se 
prodhimet e tjera ku përdo-
ren kimikatet industriale.

Zhvillimi i prodhimeve 
organike u shkon për shtat 
fermave të vogla shqiptare të 
cilat janë të organizuara në 
sipërfaqe të vogla dhe vuajnë 
copëzimin e lartë të tokës. 
Duke prodhuar produkte me 
vlerë të shtuar ato të rrisin 
fitimet të cilat në Shqipëri 
favorizohen edhe nga sezoni 
dhe klima tipike mesdhetare.

Vitet e fundit eksportet e 
prodhimeve bujqësore janë 
rritur, teksa gjithnjë e më 
shumë fermerë po priren për 
të rritur diversitetin e prodhi-
meve, cilësinë e tyre dhe nu-
hatjen për gjetjen e tregjeve 
të reja të eksportit.

KASH dhe RisiAlbania - Në një partneritet strategjik për të rritur eksportet 
dhe krijimin e vendeve të punës në agrobiznes për të rinjtë shqiptarë Frida Krifca emërohet ministre 

e Bujqësisë dhe Zhvillimit Rural  

Ministrja e Bujqësisë dhe Zhvillimit Rural, Frida 
Krifca tha se “arritja e 1 miliard lekë eksporteve 

bujqësore është shifër ambicioze dhe është pjesë e vizionit 
të Shqipërisë rurale 2030”.

Në fjalën e mbajtur  në Kuvend Krifca theksoi: “Pre-
misa është shumë pozitive. Ne kemi gjetur në vitin 2013 
eksportet në vlerën 150 milionë USD dhe aktualisht ato 
janë në vlerën e 400 milionë euro”.

Sipas saj, në fokus të punës së qeverisë do të jenë pro-
dhimet primare dhe mbështetja e drejtpërdrejtë e fermerëve 
me një fond prej 50 milionë euro si dhe me heqjen e taksave 
për naftën, që është një skemë që do të vazhdojë vit pas 
viti.”

“Në programin IPARD III, për të cilin do të marrim 
akredimin shumë shpejt, brenda vitit 2022, ky program fil-
lon, kemi rritur vlerën e financimit në 146 milionë euro, 
duke e çuar në një stad të ri nivelin e investimeve në bujqë-
si, sepse kemi mësuar fermerët shqiptarë sesi të aksesojnë 
fondet e BE-së”.

Lidhur me mbështetjen për peshkimin Krifca vuri në 
dukje se, mbështetja për sektorin e peshkimit do të vijë 
nëpërmjet një sistemi fiskal, ku TVSH-ja zerohet për 27 
zëra doganore të peshkimit, nga rrjetat e peshkimit, motorët 
etj.

“Synimi është rritja e kuotave të eksporteve drejt BE-së 
për açugen e përpunuar. Industria  përpunuese e peshkimit 
është pjesë e programit IPARD III me 146 milionë euro, gjë 
që nuk ka qenë më parë. Ndërkohë që synojmë forcimin e 
infrastrukturës portuale përmes investimeve në merkatot e 
peshkut, akuakulturë dhe nxitjen e kultivimit të troftës që 
është mjaft e kërkuar nga tregjet e huaja”, tha Krifca.

• Gjatë vitit 2018 dhe 2019, 
RisiAlbania mbështeti ek-
sportuesit dhe SHBB për të 
pilotuar certifikimin në grup 
GlobalG.A.P, duke përkrahur 
gjithashtu “Albinspekt”, një 
organ certifikimi, për të ndërtu-
ar një platformë për informues 
mbi standartin GlobalG.A.P – 
www.agroquality.al

• Paralelisht, Këshilli i 
Agrobiznesit Shqiptar, MB-
ZHR në partneritet me RisiAl-
bania mbështetën organizimin 
e GlobalG.A.P STOP TOUR 
në Shqipëri në mars 2019. 
Për herë të parë, organizata 
GlobalG.A.P dërgoi përfaqë-
sues në Tiranë, për të rritur 
ndërgjegjësimin e aktorëve 
kryesorë mbi standardet që 
duhet të plotësojë çdo subjekt. 
Rreth 114 agrobiznese morën 
pjesë në konferencë.

• Pas kësaj ngjarje, ekspor-
tuesit shqiptarë filluan të rrisin 
interesin me tepër për certi-
fikimin e GlobalG.A.P dhe 
sipërfaqja e produkteve të çer-
tifikuara GlobalG.A.P u rrit me 
rreth 300%.

• Në qershor 2019, ministri 
i Bujqësisë, Bledi Çuçi vizitoi 
disa eksportues ndër të cilët 
dhe “Doni Fruits”, një nga ek-
sportuesit që mori certifikimin 
në grup me GlobalG.A.P. 
dhe mesazhi kryesor ishte 

“Nëse produktet shqiptare 
janë GlobalG.A.P. siguria dhe 
cilësia e ushqimit e certifikuar 
janë 100% të garantuara dhe 
produktet mund të shiten në 
të gjithë Evropën ”. Ai ftoi ek-
sportuesit e tjerë që të aplikoj-
në dhe të marrin certifikatën së 
bashku me fermerët.

-Kreu i Këshillit të Agrobi-
znesit Shqiptar, Agim Rrapaj, 
nëpërmjet KASH-it, ka punuar 
fort për informimin dhe sen-
sibilizimin e feremerëve dhe 
krijimin e SHBB me bazë  cer-
tifikimin me GlobalG.A.P të 
prodhimeve nga fermat e tyre. 
Ai ka nxitur fermerët të jenë 
pjesë aktive në tajnime dhe 
të asistohen nga ekspertët për 
certifikimin e prodhimeve të 
tyre.  

• Nëpërmjet shkëmbimeve të 
vazhdueshme ndërmjet RisiAl-
bania, KASH dhe MBZHR, në 
qershor të vitit 2020, MBZHR 
përfshiu GlobalG.A.P. si pjesë 
e mbështetjes në Skemat Kom-
bëtare, që do të thotë se ek-
sportuesit dhe fermerët mund 
të kërkojnë ndihmë financiare 
për të marrë certifikimin.

• Rezultatet shumë pozitive të 
eksportuesve që pilotuan certifi-
kimin në grup me GlobalG.A.P 
shtynë MBZHR për të përfshirë 
mbështetjen për GlobalG.A.P 
në skemat kombëtare.

Një partneritet 
i vazhdueshëm 
midis RisiAlbania, 
KASH dhe MBZHR
• Në Qershor-Korrik, Shtator 

2020, MARD dhe RisiAlbania 
do të mbështesnin GlobalG.A.P 
dhe “Albinspekt” në organiz-
imin e GlobalG.A.P “Farm 
Assurance” (Program Trajnimi 
për konsulencën GlobalG.A.P) 
në Shqipëri, ku 15 këshilltarë 
dhe stafi i eksportuesve do të 
marrin pjesë në një trajnim mbi 
GlobalG.A.P për certifikimin 
individual dhe në grup.

• Së shpejti do të krijohet 
Grupi Kombëtar Teknik i Pu-
nës, si një organ kontakti për 
GlobalG.A.P,  gjë e cila do të 
japë një impakt pozitiv në zh-
villimin e standartit dhe sig-
urisë ushqimore.

• Ndërkohe të gjitha këto ini-
ciativa nga njëra anë bëjnë të 
mundur që eksportuesit Shqiptarë 
të eksportojnë më shumë produk-
te në tregjet me vlera të larta dhe 
vendosin kontrata më të mira, nga 
ana tjetër fermerët do të krijojnë 
kontrata më të besueshme me ek-
sportuesit, do të rrisin të ardhurat 
dhe sipërfaqet e tyre të frutave 
dhe perimeve të kultivuara dhe 
do të krijojnë punë për gra dhe 
burra si dhe të rinj në të gjitha 
nivelet e zinxhirit të vlerës

Themelimi 
i grupit teknik 
të punës për 
standardin 
GlobalG.A.P 
tashmë është 
një realitet
Themelimi i grupit teknik 

të punës për standardin 
GlobalG.A.P tashmë është një 
realitet dhe gati për të startuar 
nga puna për realizimin e qël-
limeve të përbashkëta në lid-
hje me zhvillimin e mëtejshëm 
të këtij standardi në Shqipëri. 
Sipas një procesi transparent 
dhe gjithëpërfshirës, Albin-
spekt bio.inspecta - anëtare 
e GlobalG.A.P ka themeluar 
grupin teknik të punës rreth 
standartit GlobalG.A.P, me 
përfaqësues nga grupe të 
ndryshme interesi. Falen-
derojmë partnerët: Ministria 
e Bujqësisë dhe Zhvillimit 
Rural, Këshilli i Agrobizne-
sit Shqiptar, AgroWeb, Doni 
Fruits Albania, ADAD Ma-
lore, EQSC - European Qual-
ity and Safety Control,  Agro-
technica_shpk për kontributin 
dhe gatishmërinë e treguar. 
Ky program u realizua me 
mbështetjen e RISIAlbania, 
një projekt i Agjencisë Zvic-
erane për Zhvillim dhe Bash-
këpunim SDC. 

Frida Krifca, drejtoreshë 
e Përgjithshme e Agjen-
cisë së Zhvillimit Bujqësor 
dhe Rural (AZHBR), është 
emëruar nga kryeministri Edi 
Rama si pjesë e kabinetit 3.

Kreu i qeverisë e ka 
vendosur Krifcën në krye 
të Ministrisë së Bujqësisë 
dhe Zhvillimit Rural, duke 
zëvendësuar kështu minis-
tren Milva Ekonomi.

IIPARD III, 146 milionë euro 
për fermerët

Agim Rrapaj:
Nuk ka asnjë abuzim me çmimet, 

është rezultat i konjukturës ndërkom-
bëtare. Ka një rritje kudo, pasi ne 

duhet të ishim të përgatitur për këtë 
situatë

“

SITUATA E ÇMIMEVE Të USHQIMEVE Në TREGJEt e vendit

intervista

Kreu i Agrobiznesit Shqiptar, Agim Rrapaj, në një intervistë për Report Tv, thotë se tre janë faktorët që kanë ndikuar 
në rritjen e kostos së produkteve. Rrapaj tha se në fushën e rritjes së ushqimit kanë ndikuar  pandemia, tërmeti si dhe 

kushtet e motit, që nuk varen prej tyre dhe nuk ka abuzim nga tregtarët pasi diskutohet nga tregu ndërkombëtar

Qytetarët shqiptarë 
po shpenzojnë më 
shumë se vitin e 

kaluar për të blerë produktet 
e shportës. Sipas INSTAT, 
çmimet e produkteve ush-
qimore dhe pijeve joalkoolike 
janë rritur me 4.6%, krahasuar 
me gushtin e vitit të kaluar dhe 
rritja e çmimeve është më e 
lartë tek zarzavatet dhe patatet 
me 18.3%.

Kreu i Agrobiznesit, Agim 
Rrapaj në një intervistë për Re-
port Tv, thotë se tre janë fak-
torët që kanë ndikuar në rritjen 
e kostos së produkteve. Rrapaj 
tha se në fushën e rritjes së ush-
qimit kanë ndikuar pandemia, 
tërmeti si dhe kushtet e motit, 
të cilët janë faktor objektiv dhe 
nuk varen nga fermeri.

Po ashtu Rrapaj tha se ka 
pasur edhe një problem fiskal 
që është ulja e rimbursimit të 
TVSH-së me 6% për produ-
tet ushqimore që prodhojnë 
fermerët për tregun e ven-
dit dhe pagesa nga qendrat e 

grumbullimit me 20%, ku 14% 
do t’i faturohej konsumatorit.  
Sipas tij nuk ka pasur abuzim 
nga tregtarët, pasi çmimi është 
diktuar nga tregu ndërkom-
bëtar.

“Nuk ka asnjë abuzim me 
çmimet, është rezultat i kon-
jukturës ndërkombëtare. Ka 

një rritje kudo, pasi ne duhet 
të ishim të përgatitur për këtë 
situatë. Me fushën e ushqimit 
veprojnë disa hapa, pandemia, 

tërmeti, kushtet e vështira të 
motit janë faktorë objektivë 
që nuk varen prej nesh, por 
kanë ndikuar në rritjen e kos-
tos së produktit. Kjo është një 
kosto që ne e kemi pritur. Janë 
mbajtur kostot me rezerva, por 
ka një kufi dhe nuk mund të 
shkojë me tej.  Ka pasur dhe 

një problem tjetër fiskal, ulja 
e rimbursimit të TVSH-së 6% 
për produktet ushqimorë që 
prodhojnë fermerët tanë për 
tregun e vendit dhe pagesa 
nga qendrat e grumbullimit me 
20% ku 14% do t’i faturohej 

konsumatorit”- theksoi Rrapaj.
Kreu i Agrobiznesit pohoi 

se ato ishin lajmëruar që nën-

torin e kaluar, se do të ketë një 
rritje të çmimit të grurit nga 
Rusia, ndërkohë që shtoi se do 
të ketë edhe një rritje të çmimit 
të makaronave.

“Ishte një situatë e pritur 
prej kohësh. MEPJ na ka njof-

tuar që prej nëntorit se do të 
ketë një rritje të çmimit të gru-
rit nga Rusia. Deri tani kanë 

qenë me rezerva dhe tani që 
rezervat mbaruan pritej rritja 
e çmimit të bukës. Rritja e 
çmimit të grurit në tregun 
ndërkombëtar dhe jo vetëm 
i grurit për bukë, por edhe 
ai për makarona. Pritet edhe 
rritja e makaronave, pasi rritja 
e grurit të fortë që shërben 
për makaronat është rritur dy 
herë më shumë sesa gruri për 

bukën” - tha Rrapaj.
Rrapaj theksoi se rreth 83% 

e fermerëve janë të paformal-
izuar dhe këta kanë vështirësi 
të mëdha për të negociuar për 
çmimin. Sipas tij informalite-
ti është një çështje që duhet 
të hyjë në rrugën e zgjidhjes 
një minutë dhe më parë, në 
të kundërt me këto fenomene 
do të ndeshemi sërish.

“Ne kemi rreth 83% të 
fermerëve të paformalizuar, 
që janë në fushën e bujqësisë 
dhe këta kanë vështirësi të 
mëdha për të negociuar për 
çmimin. Së dyti ka të bëjë me 
kostot e prodhimit, tërmeti, 
pandemia dhe ulja e rimbus-
itmit të TVSH-së kanë ndi-
kuar tek çmimi i prodhuesit. 
Prodhuesi ynë është në dis-
anvantazh në krahasim me 
grumbulluesin, pasi nuk kanë 
kontratë, nuk njohin tregun 
dhe mbjellin me parashi-
kimet që kanë pasur më para. 
Prodhuesi nuk ndikon dot 
tek grumbulluesi.  Ne kemi 
folur në mënyrë të tillë që in-
formaliteti është një çështje 
që duhet të hyjë në rrugën e 
zgjidhjes një minutë dhe më 
parë, në të kundërt me këto 
fenomene do të ndeshemi 
sërish” - tha Rrapaj.Agim Rrapaj:

Ka pasur dhe një problem tjetër 
fiskal, ulja e rimbursimit të TVSH-së 

6% për produktet ushqimore që               
prodhojnë fermerët tanë për tregun 
e vendit dhe pagesa nga qendrat e 
grumbullimit me 20% ku 14% do t’i 

faturohej konsumatorit

“
Agim Rrapaj:

Ne kemi rreth 83% të fermerëve të 
paformalizuar, që janë në fushën e 

bujqësisë dhe këta kanë vështirësi të 
mëdha për të negociuar për çmimin. Së 

dyti ka të bëjë me kostot e prodhimit, 
tërmeti, pandemia dhe ulja e rimbusimit 

të TVSH-së

“

RRITJA E ÇMIMEVE TË USHQIMEVE, KREU I AGROBIZNESIT: 
PANDEMIA, TËRMETI DHE ULJA E RIMBURSIMIT TË TVSH-SË PËR 
FERMERËT KANË NDIKUAR NË RRITJEN E KOSTOS SË PRODUKTEVE



4 AGROBIZNESI E Premte, 17 Shtator 2021

Informacione

Bujqësia kërkon 4-fishimin e fondeve 
për subvencionin e fermerëve më 2022

Festa e Ardenicës, Braçe: Fshati historik 
po kthehet në destinacion turistik

Ministria e Bujqësisë ka 
dorëzuar një kërkesë në Min-
istrinë e Financave me qëllim 
që në buxhetin e vitit 2022 t’i 
shtohen edhe 3 miliardë lekë 
(24 mln euro) për skemën 
kombëtare, që ka në themel 
kompensimin e fermerëve.

Ministria e Bujqësisë kërkon 
që me këtë shtesë të çojë fon-
det për skemën kombëtare në 
një total prej 4 miliardë lekësh 
ose 32 milionë eurosh, duke 
tentuar për të 4-fishuar fonde 
në këtë zë.

Kërkesa për subvensiocne 
po rritet vit pas viti, për shkak 
të organizimit dhe formalizimit 
më të lartë të fermerëve.

Tani gjithnjë e më shumë 
fermerë i plotësojnë kushtet 
për subvencion, por qeveria of-
ron fonde të pakta në krahasim 
me vendet e tjera të rajonit dhe 
Europës.

Në vitin 2019, Kosova e 
mbështeti bujqësinë me 53 
milionë euro nga buxheti i 
shtetit, Mali Zi me 61 mil-
ionë euro, ndërsa Shqipëria 
me vetëm 6 milionë euro. Me 
këtë mbështetje fermerët shq-
iptare jo vetëm nuk prodhojnë 
me çmime konkurruese por 

shpesh përballen me humbje të 
mëdha për shkak të kostove të 
larta që nuk kompensohen nga 
subvencionet.

Udhëzimi për shpërndar-
jen e subvencionit këtë vit 
mbështet (kafshët riprodhuese) 
për fermat me jo me pak se 
70 krerë dele dhe/ose dhi në 
vlerën 1.200 lekë për krerë, jo 
më shumë se 360.000 lekë për 
subjekt. Mbështetje në vlerën 
10.000 lekë për krerë për fer-
mat jo më pak se 5 krerë lopë, 
jo më shumë se 500. 000 lekë 
për subjekt.

Mbështetja për mbarësh-
timin e bletarisë me 1.000 lekë 
për koshere për fermat me jo 
më pak se 50 zgjoje, me fi-
nancime për jo më shumë se 
150.000 lekë për subjekt.

Mbështetja parashikon fi-
nancim për zëvendësimin e 
plastmasit termik për serrat 
diellore ekzistuese për pro-
dhimin e perimeve në vlerën 
300.000 lekë për ha, rrushit për 
tavolinë në vlerën 100.000 lekë 
për ha dhe tunelet plastike për 
prodhimin e luleshtrydhes, në 
vlerën 500.000 lekë për sub-
jekt. Sipërfaqja e serrës ose 
tunelit plastik për prodhimin e 

luleshtrydhes të jetë jo më pak 
se 0.2 ha.

Për shtimin e sipërfaqeve 
të mbjella me bimë mjekësore 
dhe aromatike mbështetja jepet 
në vlerën 200.000 lekë për ha, 
por jo më shumë se 1.000.000 
lekë për fermerët individualë 
dhe për grup fermerësh. Ndërsa 
për Shoqëritë e Bashkëpunimit 
Bujqësor vlera e përfitimit fi-
nanciar është jo më shumë se 
4.000.000 lekë.

Mbështetje për linja/maki-
neri/pajisje për përpunimin, 
paketimin, standardizimin dhe 
etiketimin e ullirit, vajit të ul-
lirit, bimëve mjekësore e aro-
matike dhe qumështit në 50% 
të vlerës totale të faturave ta-
timore, por jo më shumë se 
5,000,000 lekë për subjekt. 
Përfitues janë subjektet, të cilat 
nuk mund të mbështeten nga 
programi IPARD III.

Mbështetja për investime në 
argroturizëm kundrejt planit të 
biznesit, në 50% të vlerës to-
tale të faturave tatimore, por jo 
më shumë se 10,000,000 lekë 
për subjekt. Përfitues janë 
subjektet, të cilat nuk mund 
të mbështeten nga programi 
IPARD.

Festa e Ardenicës edhe këtë 
vit mblodhi bashkë shumë 
njerëz nga bashkia e Lushnjës. 
Ardenica konsiderohet si një 
nga zonat më të rëndësishme të 
trashëgimisë historike e kultu-

rore, por edhe si një zonë me 
prodhimtari të lartë bujqësore.

Bashkia e Lushnjës rikthehu 
sot traditën e festës në Arden-
icë, atë të panairit të prodhi-
meve bujqësore tradicionale, 
që pati si qëllim promovimin e 
vlerave të kësaj zone.

Në shoqërinë e këngëve dhe 
valleve të zonës, performuar 
nga grupi i fëmijëve të Qendrës 
Kulturore të Fëmijëve Lushnjë 
dhe në bollëkun e prodhimeve 
tradicionale si rrushi, rakia, 
vera, gatimet e zonës, sheshi 
pranë Manastirit të Ardenicës 
u kthye në një ditë feste.

Pjesë e kësaj atmosfere 
ishin edhe zv.kryeministri 
Erion Braçe, kryetarja e bash-
kisë, Eriselda Sefa dhe depu-
tetët Lindita Buxheli dhe Bujar 
Çela.

“Festa e Ardenicës përkon në 
ditën e lindjes së Shën Marisë”, 
tha Braçe, ndërsa uroi çdo shq-
iptar të besimit të krishterë ka-
tolik e ortodoks, Ditën e lindjes 
së Shën Marisë.

“Bashkia Lushnje rikthehu 
sot traditën e festës në Arden-
icë, atë të panairit të produk-

teve bujqësore, blegtorale dhe 
ushqimet tradicionale të një 
zone që po kthehet gjithnjë e 
më shumë në destinacion tur-
istik. Do jetë e përvitshme e 
gjithnjë e më e madhe, përf-

shirëse për gjithë Myzeqenë 
në Ardenicë”, u shpreh Braçe, 
teksa ndalesën e radhës, po në 
Ardenicë, e kishte me të gjithë 
prodhuesit e fidanëve frutorë, 
agrume e arrore.

Ndërsa kryetarja e bash-
kisë së Lushnjës, Eriselda 
Sefa u shpreh: “Qëllimi krye-
sor i kësaj feste është që të 
promovojmë bukuritë naty-
rore që ka kjo njësi, që nga 
Manastiri i Ardenicës, deri 
tek prodhimet e bollshme 
bujqësore dhe gatimet tradi-

cionale të zonës”.
“Datën 8 shtator do ta kthe-

jmë në një festë lokale dhe do 
ta vendosim në kalendarin e 
guidave turistike, për ta kthyer 
këtë zonë në një destinacion 
turistik”, tha Selfa.

Manastiri i Ardenicës, apo 
Manastiri “Lindja e Hyjlindës-
es Mari” është manastir i 
krishterë ortodoks, i vendosur 
në një kodër, përgjatë rrugës 
që lidh Fierin me Lushnjën.

Mendohet se themelet e 
këtij manastiri janë hedhur në 
vitin 1282 me nismën e pe-
randorit Andronik II Paleolog 
të Bizantit, i cili e ngriti këtë 
tempull pas fitores mbi anzhu-
inët në Berat.

Fare pranë këtij tempulli, në 
rrethinat e të cilit sot ndodhet 
manastiri, kalonte dega jugore 

e rrugës antike Egnatia, pikër-
isht 1 km në perëndim të tij.

Kisha e Shën Marisë, në 
brendësi të Manastirit, përm-
ban afreske të mrekullueshme 
të vëllezërve Kostandin dhe 
Athanas Zoografi.

Manastiri është një monu-
ment kulture mjaft tërheqës 
për turistët e vizitorët, si për 
shkak të interesit kulturor që 
paraqet, ashtu edhe për pozi-
cionin gjeografik dhe bukurinë 
natyrore mjaft të veçantë të 
vendit ku ndodhet.

Rritet çmimi i bukës me 10 lekë nga disa 
operatorë për shkak të shtrenjtimit të miellit; 
Paralajmërohet në të gjithë tregun

Prej 2 javësh disa furra 
në vend kanë rritur çmimin e 
bukës me 10 lekë, duke e çuar 
në 80 lekë, me një shtrenjtim 
rreth 14%.

Anëtarë të Shoqatës 
të Prodhuesve të Bukës, 
Patiçerive dhe Brumrave 
thonë se së shpejti rritja e 
çmimit të bukës me 10 lekë 
do të ndodhë në të gjithë tre-
gun. Arsyeja kryesore e rritjes 
të çmimit të bukës është rritja 
e çmimit të mielllit në tregun 
vendas me 5 lekë/kg që në fil-
lim të muajit gusht.

Anëtarë të Shoqatës të 
Prodhuesve të Bukës pohuan 
për Monitor se shqetësuese 
për ta është edhe shtrenjtimi i 
çmimit të përbërësve të tjerë, 
ndërsa në terësi sektori po 
vuan edhe mungesën e punon-
jësve për shkak të emigrimit. 
Kompanitë e blojës në vend 
shpjeguan se prej 1 viti ata po 
blejnë grurë me çmim 60% 

më të lartë se vjet dhe kjo i 
ka detyruar ata të rrisin 10% 
çmimin nga fillimi i mua-
jit gusht. Operatorët parala-
jmëroijnë se rritja e miellit do 
të shkojë deri 20%, për shkak 
të krizës të prodhimit të grurit 
në botë. Rritje të lartë këtë vit 
parashikohet të ketë edhe për 
çmimin e makaronave si ato 
të importit dhe të prodhuar në 
vend, për shkak të shtrenjtimit 
të fortë të miellit të grurit për 
prodhimin e tyre.

Disa furra rritën çmimin 
me 10 lekë; Paralajmërohet 
rritje në të gjithë tregun, nëse 
shtrenjtimi i miellit nuk ndalet

Anëtarë të Shoqatës të Prod-
huesve të Bukës, Pastiçerisë 
dhe Brumrave thanë për Moni-
tor se rritja e çmimit me 10 
lekë prej 2 javësh ka qenë indi-
viduale. Nëse rritja e çmimit të 
miellit do të vazhdojë, shtren-
jtimi i bukës në të gjithë tregun 

është i pashmangshëm. “Nga 
disa operatorë në treg ka pasur 
rritje të çmimit të bukës me 10 
lekë, për shkak të shtrenjtimit 

të çmimit të mileit me 5 lekë/
kg, rritjes të çmimit të vajit, 
margarinës. Rritja ka qënë in-

dividuale, për shkak edhe të 
qirasë apo kredisë që mund 
të kenë prodhuesit e bukës. 
Vështirësi janë krijuar edhe 
nga mungesa e punonjësve, që 

shumë prej tyre po emigrojnë, 
pasi kërkojnë paga të larta. 
Ende nuk ka rritje të çmimit të 
bukës nga të gjithë operatorët. 
Të tjerë janë përpjekur që të 

amortizojnë koston e lartë, por 
gradualisht rritja për 10 lekë 
për bukë pritet të nisë në të 
gjithë tregun, nëse do të vijohet 
me rritje të çmimit të grurit”, 
pohuan anëtarë të Shoqatës të 
Prodhuesve të Bukës.

Shtrenjtimi i grurit 65% në 
bursa rrit çmimin e miellit në 
tregun vendas

Administratori i kompa-
nisë “Bloja” dhe “Prima”, Adi 
Haxhiymeri pohoi për Moni-
tor se prej gati një viti çmimi 
i grurit në tregjet e huaja është 
shtrenjtuar rreth 65%.

Arsyet sipas tij janë rënia 
e prodhimit të shteteve më të 
mëdha prodhuese, por edhe 
për shkak të thatësirës dhe 
përmbytjeve në disa vende të 
europës.

Z. Haxhiymeri nënvizon 
se këto faktorë kanë ndikuar 
te rritja e kostos të prodhimit 
të miellit, duke ndikuar edhe 
të shtrenjtimi i shitjes të mi-
ellit me 5 lekë/kg përgjatë 
gjithë muajit gusht. “Po bëhet 

gati viti që çmimi i grurit në 
tregjet e huaja është rritur 60-
65%. Konkretisht vjet në mua-
jin tetor çmimi i grurit ishte 
220 dollarë/ton (i zhdoganuar) 
dhe sot që flasim po zhdogano-
het me 360 dollarë/ton.

Çmimi i lartë ka ndikuar të 
kostot e miellit. Në krahësim 
me rritjen e lartë të çmimit 
të grurit, mielli është rritur 
10-12%. Pra nga 50 lekë/kg 
mielli është bërë 55 lekë/kg 
përgjatë muajit gusht. Rritja 
pritet të shkojë më tutje, pasi 
nuk arrin të mbulohet kjo 
diferencë, pavarësisht rezer-
vave që kanë kompanitë. 
Rritja tjetër do të jetë e pash-
mangshme.

Arsyet e rritjes të çmimit të 
grurit në bursa kanë ardhur për 
shkak të rënies të prodhimit 
nga shtetet, si: SHBA, Kan-
ada dhe Rusia, pa llogaritur 
dëmet që shkaktuan përm-
bytjet në Gjermani, Francë 
etj dhe thatësirat në pjesën 
tjetër të globit, nga shteti i 

(Vijon në faqen 6)

agroturizëm

Festa e Rroshnikut, panair me produkte 
“bio” nga 13 fshatra të Beratit, fermerët: Të 
rregullohet rruga, të çojmë prodhime në treg

I njohur për pemëtarinë e 
bukuritë e natyrës fshati Rro-
shnik i Beratit ka organizuar 

panairin e përvitshëm me 
prodhime “bio” të zonës, ku 
dominojnë arrat, verërat, rakia 
dhe fiqtë e Beratit. Në stenda 
të ndara fermerët kanë prezan-
tuar prodhimet nga 13 fshatra 
ndërsa kërkojnë më shumë 
mbështetje nga shteti për nxjer-
rjen e produkteve në treg.

Në një atmosferë festive, me 
muzikë e recitime fëmijësh është 
organizuar edhe këtë vit panairi  i 
prodhimeve “bio” të zonës në fsha-
tin turistik, Rroshnik të Beratit.

I njohur për kultivimin e 
fiqve, arrave dhe bajameve, në 
panairin e Rroshnikut u ekspo-
zuan produktet e 13 fshatrave të 
zonës. Fermerët kërkojnë ndih-
mën e  shtetit për përmirësimin  
e infrastrukturës rrugore për 
nxjerrjen e produkteve në treg.  

“Ne si fshat i Rroshnikut, 

prodhojmë shumë fiq, kemi 
fiqtë tanë që kanë ardhur që në 
kohën e Turqisë e deri më sot. 

Kemi dhe rrush, vaj ulliri, por 
fiqtë janë më kryesori që ne 
tregtojmë”, thotë një fermer.

“Kemi prodhime të zonës si 

dardhën, pjeshkën që janë bio, 
por edhe rrushin dhe fikun. Po 
na vret rruga, nuk kemi rrugë”, 

shprehet një tjetër.
Në panair nuk kanë mun-

guar turistët vendas e të huaj, 
të cilët e cilësojnë festën një 
eksperiencë të paharrueshme.

“Ndihemi shumë të emo-
cionuar që jemi në Festivalin e 
Beratit dhe ndihemi me fat që 
ndodhemi këtu sot. Me të vërtet 
po e shijojmë pasi njerëzit janë 
shumë të mirë këtu. Ne vijmë 
nga Gjermania për pushime 
dhe do të qëndrojmë për 8 ditë 
në Berat”, shprehet turistja.

“Është mrekullueshëm, 
njerëzit janë shumë të mirë. Be-
rati është një qytet i bukur dhe 
jemi shumë të lumtur që ndod-
hemi këtu. Ne vijmë nga Gjer-
mania dhe do të qëndrojmë për 
disa ditë”, thotë turisti tjetër.

Me rreth 4 mijë banorë, 
fshati turistik i Rroshnikut nji-

het për kultivimin e  pemëtarisë 
me rreth 70 hektarë të mbjellë 
me fiq, rrush, arra e bajame.

Krifca: Shifrat që tregojnë “zgjimin” 
e turizmit rural

 “Turizmi rural është një 
koncept me të cilin si AZHBR 
filluam të punojmë me dedikim 
në vitin 2018″.

Kështu shprehet drejtore-
sha e AZHBR-së, Frida Krifca 
duke sjellë vizionin e punës së 
deritanishme dhe në vijim.

” Me vizion te qarte per di-
versifikimin e fermes dhe of-
rimin e nje alternative sherbimi 
turizmi rural ne fshat. Objektivi 
sigurisht ishte nxitja dhe per-
shpejtimi ekonomik lokal me 
efekt zinxhir ne te gjithe komu-
nitetin. Objekte kulti, shtigje, 
vepra historike e rrenoja, ullinj 
qindra vjeçare, kala te gurta, 
jeta e ngadalte e fshatit, ngjyrat 
e bujkut e blegtorit ne stan, 
prodhuesit te mjaltit, mishit 
e perimeve, artizanit, mjesh-
trit qe punon brumin, balten, 
leshin, drurin, gurin e metalin. 
Paraqesin interes per vizitore 
per te zbuluar identitetin rural 
te vendit tone. Natyra magjike 
nuk mjafton. Vizitoret shkonin 
ne nje mrekulli si Labova por 
nuk kishin ku flinin deri dje pasi 
nuk kish asnje strukture pritese 
apo shtepi fshati te hapur dhe 
ktheheshin ta kalonin natën në 
qytet, diku”, shprehet ajo.

” Keshtu, per kete viz-
ion, bashkarisht me njerez te 
nxitur te investonin ne fshat 
edhe per shkak te nje regjimi 

fiskal favorizues, punuam për 
ndertimin apo shnderrimin e 
rikonstruksionin e 71 bujti-
nave, shtepive tradicionale apo 
investimeve te ndryshme ne 
turizem rural ne 33 bashki e 58 
fshatra te ndryshem te Shqiper-
ise duke shtuar kapacitetet per 

1,331 shtreter dhe 588 dhoma”, 
tha Krifca.

“Injektuam financim e 
mundësuam investime ne 
sherbime akomoduese dhe 

rekreative nga stacione 
biçikletash, sistemime rrekesh, 
dyqane produktesh tipike e pista 
kuajsh nga Gruemirë në Malësi 
të Madhe, Lepurakë në Bulq-

izë, Lure ne Diber, Mamurras 
në Kurbin, Kurdari në Burrel, 
Gjinar në Elbasan, Voskopojë 
e Boboshticë në Korçë, Rosh-
nik në Berat, Lin te Pogradecit, 
Bajkë në Delvinë, Muzinë në 
Sarandë, Prezë, Shën Gjergj, 
e Petrelë në Tiranë, Radë e 
Gjepalaj në Durrës, Qilarisht, 
Grabovë e Leusë në Përmet, në 
Peshtan e Nivicë në Tepelenë 
në Antigone në Gjirokastër e 
plot të tjerë, cep e më cep të 
këtij vendi të magjishëm, të 
bekuar me njerez shpirtplot e 
monumente historike e naty-
rore”, theksoi ajo.

Sipas Krifcës, fshati shq-
iptar ka filluar te shperfaqet 
ne dimensionin e trashegimise 
kulturore, arkitekturore dhe 
“jeta e ngadalte” (slow life) 
qe ndodh ne keto komunitete, 
ne qendra historike, mund te 
shijohet tashme ne kushte ko-
mode qendrimi e sherbimi qe 
do te vijojne te permiresohen e 
transformojne oferten turistike 
rurale.

“Mund te njihesh me njerez-
it ne shesh te fshatit, merr pjese 
ne punet e tyre, prodhon vete, 
kujdesesh dhe eksploron naty-

ren, ben ngjitje ne shtigje e ne 
kala, shijon patjeter kulinarine 
madje merr dhe klasa guzhine 
e blen produkte te perpunuara 
me vete”, tha Krifca.

Me mbështetjen e AZHBR-së, Berti 
shtoi fermën me 100 krerë të imta

Berti nga fshati Karbu-
narë i Fierit, është kthyer nga 
emigrimi 15 vite më parë dhe 
zgjodhi që prej asaj kohe, të 
krijonte tufën e vogël me 7-8 
krerë dele.

Me dëshirën për t’u zhvillu-
ar e shtoi tufën dhe sot ka rreth 
100 krerë.

Drejtoresha e Agjencisë së 
Zhvillimit Bujqësor dhe Ru-
ral, Frida Krifca bën të ditur 
se, “Berti është mbështetur nga 
AZHBR nëpërmjet Skemës 
Kombëtare, për tufën bazë të 
matrikulluar”.

“Ndërsa, qumështin e treg-
ton i sigurt në kompanitë e për-
punimit të mbështetura po nga 
AZHBR. Një urë bashkëpuni-
mi që funksionon zinxhir”, tha 

Krifca.
Berti tregon se sheh njerëz 

që po i kthehen tokës dhe se 
fshati i tij Stan-Karbunarë, 

që dikur kishte orientim emi-
grimin, ka ndryshim, dhe po 
qaset ndaj zhvillimit me njerëz 
që po investojnë në zonë.

Aksion në thertore dhe tregje - Urdhri 
i Ministrisë së Bujqësisë, nga 15 tetori 
kontrolle në të gjithë vendin

Nga data 15 Tetor, Autorite-
ti Kombëtar i Veterinarisë dhe 
Mbrojtjes së Bimëve do të nisë 
kontrollet intensive në të gjithë 
thertoret dhe tregjet në  mbarë 
vendin, me qëllim garantimin 
e sigurisë së produkteve tek 
konsumatorët.  Urdhri i cili 
ka hyrë në fuqi mban firmën 
e Ministres së Bujqësisë në 
detyrë, Milva Ekonomi.  Si-
pas urdhrit në fjalë, Drejtoritë 
Rajonale të Veterinarisë dhe 
mbrojtjes së bimëve të koor-
dinojnë aktivitetet e kalimit të 

ushtrimit të detyrave me struk-
turat e veterinarisë, me çdo 
njësi të vetëqeverisjes ven-
dore, të territorit ku ushtrojnë 
funksionet dhe kompetencat e 
tyre.

Pavarësisht aksioneve që 
janë ndërmarrë vite më parë 
në këtë sektor dhe reformës në 
veterinari, sërish ka problema-
tika të theksuara në procesin e 
lëvizjes, shitjes dhe therjes së 
kafshëve. Shumë bagëti lëvizin 
të paidentifikuara, pa matrikull, 
duke u kthyer në burim infek-

sioni. Certifikata veterinare vi-
jon të mbetet një problem duke 
i bërë qytetarët të pasigurt për 
mishin që blejnë për konsum, 
pasi është kryesore në garanci-
në që jep për kontrollin e bagë-
tive që shkojnë për therje.

Ndërsa shumica e tregjeve 
të bagëtive nuk plotësojnë as 
kushtet minimale të sigurisë 
dhe higjenës. Po ashtu, abuz-
ime ndodhin edhe në thertore, 
ku nuk mungojnë rastet që 
produkte e shitura të jenë të 
pacertefikuara.

tema të ditës

Marrëveshjet mes tregtarëve të miellit, 
Autoriteti i Konkurrencës së shpejti me vendim

Autoriteti i Konkurrencës 
(AK) njoftoi se do të shprehet 
së shpejti me një vendim nëse 
prodhuesit kryesorë të miellit në 
vend, po vazhdojnë të ndjekin 
një marrëveshje të ndaluar, me 
qëllim fiksimin e çmimeve.

Në një njoftim zyrtar, AK 
thekson se, “ka konstatuar 
sjelljen e bashkërenduar midis 
ndërmarrjeve të importit të 
grurit, importit, prodhimit dhe 
tregtimit të miellit, pasi këto 
ndërmarrje kanë bashkërenduar 
sjelljen, duke caktuar çmimet 
e shitjes dhe duke kontrolluar 
prodhimin në tregun e miellit 
për shkak të integrimit ver-
tikal, sjellje e cila bie ndesh në 
kushtet e zbatimit të ligjit “Për 
mbrojtjen e konkurrencës”.

AK thekson në vendimin e 
saj, detyrimin e ndërmarrjeve 
të mos caktojnë, në mënyrë të 
drejtpërdrejtë ose të tërthortë, 
çmimet e blerjes ose të shitjes, 

apo çdo kusht tjetër tregtimi, të 
mos kufizojnë ose kontrollojnë 
prodhimin, tregjet, zhvillimin 
teknik ose investimet, të mos 

ndajnë tregjet ose burimet e 
furnizimit. Gjatë periudhës së 
monitorimit të raportojnë çdo 
3 (tre) muaj pranë AK-së të 
dhëna mbi blerjet dhe shitjet në 

përmbushje të detyrimeve të 
dhëna sipas kësaj pike.

Moszbatimi i përmbushjes 
së pikës III të këtij vendimi, 

ndëshkohet me penalitetet për-
katëse, citon AK, ndërsa bën 
të ditur se do të monitorojë 
sjelljen e ndërmarrjeve për një 
periudhë 1-vjeçare.

Braçe: Karteli i importuesve të grurit 
njofton rritjen e çmimeve me 30 %

Deputeti i Partisë Socialiste, 
Erion Braçe ngriti shqetësimin 
e rritjes së çmimit të miellit 

nga importuesit.
Braçe tha se teksa media 

merret me “dy kufoma” që 

mbajnë peng debatin publik në 
këtë vend, sot karteli i impor-
tuesve të grurit, prodhimit të 
miellit e bukës ka njoftuar se 
do rrisë çmimet me 30 %.

“Sot dita e katërt, e gjithë 
media vijon merret me “dy 
kufoma” që luajnë luftash. Dy 
kufoma që mbajnë peng gjithë 
debatin publik në këtë vend. 
Ndërkohë iku, u harrua karteli i 
importuesve të grurit, prodhim-
it të miellit, shitjes, prodhuesve 
të bukës. Sot karteli ka njoftuar 
çdo prodhues brumërash se do 
të rrisë çmimet me 30 %. Mer-
runi me dy kufoma që bëjnë 
sikur vrasin njëri-tjetrin më 14 
shtator”, deklaroi Braçe.

Ethet Afrikane të Derrit - Fushata 
është shtrirë në shtete të reja

EFSA (Autoriteti Evropian për Sigurinë Ushqimore) po rrit përpjekjet 
e saj për të ndaluar përhapjen e etheve afrikane të derrave në Evropë 

duke zgjeruar fushatën e saj në nëntë shtete të tjera.

Verën e kaluar, EFSA nisi 
një fushatë të madhe për të 
rritur ndërgjegjësimin ndaj 
sëmundjes në Evropën Jug-
Lindore. Fushata u krye në 
partneritet me autoritetet ven-
dore në shtetet që përbëjnë “ra-
jonin shqetësues” — Shqipëri, 
Bosnje Hercegovinë, Kroaci, 
Greqi, Kosovë, Mal i Zi, 
Maqedoni e Veriut, Serbi dhe 
Slloveni — për shkak të afër-
sisë së tyre me shtetet ku virusi 
është i pranishëm.

EFSA po e shtrin tashmë 
fushatën, fokusuar kryesisht 
tek fermerët, në Bullgari, Re-
publikën Çeke, Lituani, Letoni, 
Poloni, Sllovaki, Estoni, Hun-
gari dhe Rumani.

Nikolaus Kriz, kryetari i 
Njësisë së Shëndetit të Kaf-
shëve dhe Bimëve të EFSA, 
tha: “Si një organizatë shken-
core, ne jemi duke punuar në 
mënyrë të palodhur për të prod-
huar rezultate dhe për të dhënë 
rekomandime që mund të ndi-
hmojnë shtetet e kërcënuara 
nga ethet afrikane të derrit, të 
mbrojnë kafshët dhe ekonom-
inë e tyre.”

“Vitin e kaluar ne ven-
dosëm të zbatonim njohuritë 
tona shkencore në terren dhe 
të tregonim se EFSA është e 
përkushtuar për të ndihmuar 
fermerët dhe personat e tjerë 
që ndikohen nga kjo sëmundje. 
Fushata u prit mirë në shtetet e 
para ku u aplikua dhe tani ne 
po shkojmë më tej me mesa-
zhin tonë për të zbuluar, paran-
daluar dhe raportuar.”

Fushata mbështet përpjekjet 
e vazhdueshme të Komisionit 
Evropian dhe organizatave të 
tjera ndërkombëtare që synoj-
në asgjësimin e sëmundjes në 
Evropë

Çfarë janë ethet afrikane të 
derrit?

Ethet afrikane të derrit 
(ASF) është një sëmundje virale 
që prek derrat e butë dhe derrat 
e egër. Virusi është i padëm-
shëm për njerëzit, por ka shkak-
tuar dëme të konsiderueshme 
ekonomike në shumë shtete. 
Nuk ka vaksinë, kështu që një 
përhapje e infektimeve mund 

të kërkojë therjen e një numri 
të madh të derrave që rriten në 
fermat e zonave të prekura.

Objektivat 
dhe audienca
Fushata synon të rrisë 

ndërgjegjësimin dhe njohjen 
e kësaj sëmundje në 18 shtete 

dhe u drejtohet grupeve të 
njerëzve dhe individëve që 
janë në kontakt me derrat e 
butë dhe derrat e egër, veça-
nërisht fermerët që merren me 
rritjen e derrave. Ajo po zba-
tohet me ndihmën e paçmuar 
të organizatave veterinare ven-
dore, grupeve të fermerëve, 
shoqatave të gjuetisë, policisë 
kufitare dhe organeve të tjera 
përkatëse.

Zbulo, parandalo, 
raporto
Duke qenë se përhapja e 

ASF-së mund të ketë pasoja 

shkatërruese: zbulimi, paran-
dalimi dhe raportimi janë el-
ementët thelbësor për të frenuar 
këtë sëmundje. Këto janë fjalët 
kyçe të fushatës.

Zbuloni më shumë në faqen e 
internetit të fushatës:https://efsa.
gitlab.io/multimedia/asf/index.
html#/al/

Australisë e më tej. Thatësirat 
jo vetëm që ndikuan te rënia 
e prodhimit, por edhe te ren-
dimenti, pasi temperaturat e 
larta e thanë shumë kokrrën 
e grurit. Një tjetër arsye është 
edhe rritja e konsumit të gru-
rit nga Kina. Kina këtë vit ka 
rritur kërkesën për import 10-
20 mln tonë më shumë se vjet, 
ndërkohë që vetë tregu ka pë-
sur rënie prodhimi me 20 mln 
tonë. Të gjitha këto arsye kri-
juan këtë krizë të madhe”.

Përfaqësuesi i kompa-
nisë “Bloja” dhe “Primo” 
Adi Haxhiymeri thotë se për 
të amortizuar disi rritjen e 
çmimit të grurit në bursat e 
huaja, qeveria duhet të ndë-
rhyjë me heqjen e TVSH-së 
të grurit dhe miellit. “Kjo 

është një kërkesë e përsëritur 
nga kompanitë e blojës. Ende 
nga qeveria nuk marrë ndon-
jë masë konkrete. Heqja e 
TVSH-së 20% përkohësisht 
do të amortizonte disi rritjen e 
çmimit të miellit.”

Makaronat këtë vit do të 
kenë shtrenjtimin më të lartë

Çmimi më i lartë te produk-
tet e brumërave këtë vit pritet 
të jetë te makaronat. Arsyeja 
është dyfishimi i çmimit të 
grurit të fortë për prodhimin 
e makaronave. “Është hera e 
parë në histori që çmimi i gru-
rit të makaronave është rritur 
mbi 100%. Kjo rritje e lartë 
pritet shumë shpejt të reflekto-
het të çmimi i makaronave të 
importit dhe ato të prodhuara 
në vend. Ndikimi pritet të jetë 
i fortë në të gjithë botën. Ka-
nadaja prodhoi 80% më pak 

grurë të fortë (për makaronat), 
Franca 40% më pak dhe të 
gjitha zonat e tjera prodhuan 
më pak. Të gjitha kompanitë 
e prodhimit të makaronave 
në botë kanë paralajmëruar 
rritjen e tyre”, thekson z. Hax-
hiymeri.

Vjet në vendin pas hapjes 
të ekonomisë konsumi më i 
lartë ndër produktet e shportës 
ishte për makaronat. Në mua-
jt e verës të vitit të kaluar 
konsumi i makaronave u rrit 
79% më shumë se në 2019 si-
pas drejtoreshës të Financës, 
znj. Junis Uruçi në kompaninë 
e tregtimit të produkteve 
ushqimore, “Teuta”. Përfaqë-
suesja e kompanisë “Teuta” 
pohoi më herët se rritje të lartë 
të konsumit në verën e 2020 
pati edhe për drithërat e shën-
detshme me 74% më shumë se 
në 2019.

Rritet çmimi i bukës me 10 lekë nga disa 
operatorë për shkak të shtrenjtimit të miellit; 
Paralajmërohet në të gjithë tregun
(Vijon nga faqja 4)

Pijet alkoolike në Shqipëri kushtojnë më 
shtrenjtë se mesatarja europiane, sipas Eurostat

Pijet alkoolike në Shqipëri 
kushtojnë rreth 9% më shtren-
jtë sesa mesatarja e Bashkimit 
Europian për vitin 2020.

E dhëna është bërë e ditur 
nga Eurostat në publikimin e 
treguesit për indeksin e nivelit 
të çmimeve për pijet alkoolike, 
e llogaritur sipas nivelit të fuq-
isë blerëse. Për Shqipërinë, 
ky tregues është 108.9, ndërsa 
mesatarja e Bashkimit Euro-
pian është 100.

Çmimet e pijeve alkoolike 
në vend janë rritur ndjeshëm 
në dekadën e fundit, teksa në 
2011-n, ato ishin rreth 23.5% 
më të lira sesa mesatarja e BE-
së.

Pijet alkoolike më të sh-
trenjtat në rajon për vitin 2020 
janë në Bosnjë (144.9), Mal të 
Zi (111.5) dhe pastaj në Shq-
ipëri. Më lirë ato kushtojnë në 
Maqedoninë e Veriut (76.2) 
dhe Serbi (81). Për Kosovën, 
të dhënat e fundit janë në vitin 
2017, sipas të cilës pijet alk-
oolike kushtojnë sa mesatarja e 
Bashkimit Europian.

Sipas Eurostat, në vitin 
2020, çmimi i pijeve alkoolike 
në të gjithë BE-në ishte më 
shumë se dy herë e gjysmë më 
i lartë në shtetin anëtar më të 

shtrenjtë në krahasim me atë 
më të lirë.

Kur nivelet e çmimeve kra-
hasohen me indeksin mesatar 
të nivelit të çmimeve të BE-
së 100, rezultatet tregojnë se 

çmimi i pijeve alkoolike (pije 
alkoolike, verë dhe birrë) 
ishte më i larti në Finlandë 
(me një indeks të nivelit të 
çmimeve prej 193), i ndjekur 

nga Irlanda (181) dhe Suedia 
(166).

Pijet alkoolike më të lirat në 
Europë i gjeni në Maqedoninë 
e Veriut (76.2), Rumani (73.8) 
dhe Hungari (72.7).

opinion
(Vijon nga gazeta paraardhëse)

Letër e Hapur Kryeministrit të Shqipërisë, Zotit Edi Rama, 
Nga Shkëlqim Agolli, Ekonomist Agrar

TRE GABIMET QË RRËNUAN BUJQËSINË SHQIPTARE
3. Niveli i ulët e i papër-

fillshëm i mbështetjes nga 
Shteti, problemi kyç për 
përmirësimin e gjëndjes së 
bujqësisë dhe fshatit.

Mendoj se sekreti i suksesit 
për organizimin e kooperimit 
në bujqësi dhe kryerjen e in-
vestimeve themelore, qëndron 
në faktin se sa Shteti është i 
impenjuar për gjetjen dhe për-
dorimin e levave ekonomike, 

për zbulimin e burimeve finan-
ciare për rritjen e mbështetjes 
së bujqësisë dhe të fshatit. Jus-
tifikimi, që përdoret rëndom, 
për mundësitë e kufizuara të 
Shtetit, për akordimin e më 
shumë fondeve, nuk është i 
saktë. Fondet nuk kanë mun-
guar as në këto 30 vjet. Janë 
akorduar dhe shpenzuar disa 

Shkëlqim Agolli, Ekonomist Agrar

miliarda dollarë nga donacionet 
dhe projektet e BE-së, USAID-
it, FAO-s, nga marrëveshjet 
bilaterale të shumë shteteve si 
Italia, Gjermania, Hollanda, 
Japonia, etj., pa përmëndur 

huatë dhe kreditë me interesa 
të ujëta dhe me afate të gjata 
shlyerje të Bankës Boterore, 
FMN-së dhe institucioneve të 
tjera financiare ndërkombëtare. 
Me të drejtë shtrohet pyetja: 
Po cfarë është bërë me këto 
fonde të konsiderueshme për 
bujqësinë? Shumë pak për të 
mos thënë asgjë dhe, sic thotë 

populli, ato humbën si “urina e 
pulës”. Ka shëmbuj të shumtë 
për impaktin dhe efektivitetin 
tepër të ulët të tyre. Vetëm nga 
Banka Botërore u dhanë për 
rehabilitimin e sistemit ujitjës 
mbi 300 milionë dollarë inves-
time, por uji nuk arriti kurrë në 
ara dhe sipërfaqia e ujitur nuk 
u rrit aspak.

Gjithashtu, niveli shumë i 
ulët i mbështetjes së bujqësisë 
nga Buxheti i Shtetit, gjatë 
këtyre 30 vjeteve, tregon për 
vlerësimin e pamjaftueshëm 
dhe qëndrimin indiferent të 
qeverisjeve të ardhura në push-
tet. Gjatë kësaj periudhe të 
gjatë kohore, bujqësisë i janë 
dhënë çdo vit vetëm 0.5 deri 
2% nga Buxheti i Shtetit, nga 
rreth 22% që është kontributi 
i saj në Prodhimin e Përgjith-
shëm Bruto të vëndit. Një 
qëndrim i tillë është krejt i 
padrejtë. Argumenti se, kaq 
janë mundesitë e “Shtetit tonë 
të vogël”, është justifikim. Për 
mendimin tim çështja qëndron 
në mos vendosjen e raporteve 
të drejta e të studiuara, midis 
investimeve prodhuese me 
investimet joprodhuese. Ky 
raport është dukshëm në favor 
të investimeve joprodhuese 
dhe kjo është e gabuar. Është 
mirë të kemi 4 aeroporte, nga 
1 që kemi patur deri tani, mirë 

është që të gjitha qytetet të 
kishin stadiume moderne, apo 
të kishim më shumë autostra-
da etj. Ato pa dyshim janë të 
nevojshme, por mund të bëhen 
gradualisht dhe të rriten inves-
timet themelore në bujqësi. I 
njejti opinion është edhe për 
ato qindra koncesionet dhe 
PPP-të të dhëna, kryesisht për 
shërbime dhe, pothuajse asnjë 
për investime prodhuese. Për 
këto Shteti paguan çdo vit disa 
dhjetra milionë euro. A nuk do 
të ishte më e dobishme dhënia 
me kocension apo me PPP, re-
habilitimi i sistemit të ujitjes 
e kullimit të disa rajoneve të 
vëndit?

Menaxhimi racional i 
fondeve që vijnë nga jashtë 
vëndit, i fondeve nga Bux-
heti i Shtetit, si dhe i konc-
esioneeve dhe PPP-ve, do të 
ishin një burim i mirë për të 
rritur mbështetjen financiare 
për bujqësinë. Nga rreth 20 
milionë dollare, në rastin më 
të mirë, që i jane dhënë bu-
jqësisë në vit nga Buxheti, 
mund dhe duhet ti jepen jo me 
pak se 300 milionë dollarë, ose 
aq sa i jep Shteti fqinj i Maqe-
donisë së Veriut, madje edhe 
Kosova. Pra, mundesitë për 
gjetjen e burimeve për rritjen e 
mbështetjes së bujqësisë jane, 
por për fat të keq ka munguar 

vëmendja dhe vizioni i duhur 
i Qeverise dhe angazhimi Juaj 
personal, për ti realizuar ato. 
Kjo mund të arrihet lehtësisht 
vetëm nga shtyrja pak vite të 
ndërtimit të një stadiumi, ose të 
një aeroporti, apo të 20 km më 
pak autostrade. Kaq e thjeshtë 
është zgjidhja e këtij problem. 
Mos përpiqemi të gjejmë argu-
mente për të kundërtën.

Zoti Kryeministër, si mund 
të krahasohet një “sakrificë” 
e tillë për të shtyrë në kohë 
ndonjë investim jo prodhues, 
per te rritur mbështetjen finan-
ciare për bujqesine, që do të 
ndikonte ndieshëm në rritjen 
e prodhimit bujqësor dhe do te 
përmirësonte nivelin e jetesës 
në fshat? A e kuptoni këtë poli-
tikë të gabuar ekonomike, që 
ngarkon me përgjegjësi PS-në, 
Qeverinë dhe Ju personalisht?

Per ta mbyllur ceshtjen e 
rritjes se nivelit te mbeshtetjes 
se bujqesise nga Shtetit, dua te 
nenvizoj lidhjen qe ky problem 
ka me kooperimin e bujqe-
sise. Efektiviteti i investimeve 
themelore do te rritej dukshem 
nese fondet do tu jepeshin ko-
operativave me perparesi, duke 
i plotesuar seciles prej tyre 
100% nevojat.

Në këtë mënyrë do t’i “dilet 
borxhit” edhe ekonomive bu-

jqësore familjare që nuk do të 
ishin organizuar në kooperativa 
bujqësore të bashkëpunimit.

Ndryshimi i qëndrimit të 
deri sotëm, ndaj kooperimit 
dhe investimeve themelore në 
bujqësi, do të jepte efekte posi-
tive të menjëhershme, sepse:

• Bujqësia do të hynte në 
rrugën e zhvillimit të qën-
drueshëm e të modernizimit, 
duke dalë nga ky tranzicion i 
mundimshëm.

•  Do të ndikonte në rritjen e 
rendimenteve dhe prodhimeve 
bujqësore e blegtorale, për 
eksport dhe tregun e brend-
shëm, duke shtuar sipërfaqet 
e kultivuara dhe duke zbatuar 
teknologjitë bashkëkohore.

• Do të frenonte braktisjen 
e fshatrave dhe largimin për të 
punuar në bujqesi nëpër Ev-
rope.

• Do të ndikonte në përmires-
imin e nivelit të prekur të jetesës 
për gjysmën e popullsisë të 
vëndit që jeton e punon në 
fshat, nga rritja e të ardhurave 
dhe ulja e kostos shume të lartë 
të prodhimit bujqësor.

• Do të mënjanonte abuzimet 
e sekserëve dhe tregëtareve 
të shumicës, të cilët në mar-
rëveshje të pa ndershme midis 
tyre, ja xhvatin prodhimet 
fshatarëve me cmime shumë të 
ulëta dhe nën kosto.

• Do të rriteshin te ardhurat 
për buxhetin dhe do të zgjidhej 
përfundimisht problem i infor-
malitetit në bujqësi.

Me respekt
Shkëlqim Agolli  
Ekonomist Agrar                         

Tregu i përbashkët rajonal - Anketa me 
400 biznese: 73% e tyre raportojnë 
barrierat jo-tarifore si pengesa të mëdha

Një anketim i këtij viti në 
400 biznese në 6 vendet e Ball-
kanit Perëndimor i realizuar 
nga Forumi Rajonal i Dho-

mave të Tregtisë në WB6 CIF) 
gjeti se, 73% e kompanive të 
intervistuara përballen me 
probleme tregtare lidhur me 
masat jo tarifore në tregtinë ndër 
rajonalë. Barrierat kryesore jo-
tarifore janë: Rregullat e origji-
nës, barrierat teknike për tregti, 
dhe masa që lidhen me eksportin. 
76% e kompanive të intervistu-
ara pohuan se përballen me prob-
leme në lidhje me administrimin 
dhe procedurat në dogana.

Shumica e tyre raportuan 
mungesë informacioni në dis-
pozicion të publikut, probleme 
me formalitetet që lidhen me 
importin, eksportin dhe tran-
zitin, probleme që lidhen me 
zhdoganimin e mallrave dhe 
problemet me tarifat dhe gjo-
bat e vendosura në lidhje me 
tregtinë.

Për funksionimin e Tregut Ra-
jonal, kompanitë ngritën çështjen 
e standardeve unike si një nga 
çështjet më të rëndësishme për 

krijimin e një tregu rajonal.
Gjithashtu pengesa e dytë 

më e madhe shihet marrja së 
lejeve të punës për punonjës 
që kërkojnë të angazhohen në 
vende të tjera të Rajonit.

70% e kompanive të inter-
vistuara janë të angazhuara në 
tregtinë e jashtme dhe rreth 5% 
e kompanive janë të interesu-
ara për tregti, por raportojnë 
barrierat në tregti.

Në kuadër të nismës për 
krijimin e tregut Rajonal, dho-
mat e tregtisë, nga Shqipëria, 
Kosova, Mali i Zi, Maqedonia, 
Bosnja dhe Serbia kanë for-
muar një forum të përbashkët 
për të paraqitur në mënyrë të 
njehsuar problematikat dhe 
kërkesat e biznesit në kuadër të 
këtij procesi.

Forumi i përbashkët për-

faqëson rreth 350,000 kom-
pani, kryesisht ndërmarrje të 
vogla dhe të mesme dhe ka për 
mision bashkëpunimin e ko-
munitetit të biznesit brenda Ra-
jonit për të lehtësuar pengesat e 
mbetura për zhvillimin e bash-
këpunimit ekonomik rajonal 
dhe përmirësimin e klimës së 
biznesit dhe investimeve në 
tregjet e rajonit të BB.

Bizneset në të gjithë rajonin 
përveç barrierave tregtare, kanë 
vlerësuar si problematike kohën 
e gjatë në proceset e përpunimit 
të mallrave në dogana. Koha e 
pritjes është vënë në monitorim 
nëpërmjet buletini të përditshëm 
për minutat që harxhon një ka-
mion në doganat hyrëse.

Forumi Rajonal i dhomave 
të Tregtisë gjithashtu ofron 
asistencë dhe ndihmesë për 
kompanitë e Rajonit që duan 
të futen në tregjet e BE-së. Dy 
platforma online po zhvillohen 
për këtë qëllim. Njëra është 
“platforma e aksesit në tregje” 
e cila do të ketë të dhëna furni-
zuesit e dyta është “Platforma e 
inteligjencës së Tregut”. 

Gjatë këtij viti më shumë se 
2000 kompani në Rajon do të 
listohen si furnizues të mund-
shëm dhe përfshijnë sektorë që 
nga industria e lehtë, industria 
automobilistike, biznese që ap-
likojnë ekonomin qarkulluese 
dhe agro-ushqimi.

Bie lehtë sipërfaqja e pyjeve në vend
Në vitin 2020, fondi pyjor 

dhe kullosor i Shqipërisë shtri-
het në një sipërfaqe të përgjith-

shme prej 1.740.304 (ha), duke 
përfaqësuar 60,5 % të sipër-
faqes gjithsej të vendit, sipas të 
dhënave të INSTAT.

Në krahasim me vitin 2016, 
sipërfaqja pyjore ka rënë lehtë, 
me rreth 0.3%.

Në 2020, pyjet shtrihen në 
një sipërfaqe 1.051.841 (ha), që 
përfaqëson 60,4% të fondit pyjor 
dhe kullosor.

Kullotat dhe livadhet zënë 
një sipërfaqe 478.081 (ha) ose 
27,5% të fondit pyjor dhe kullo-
sor. Sipërfaqet me bimësi py-
jore dhe jo-produktive të cilat 
janë pjesë e fondit pyjor zënë 
një sipërfaqe 210.382 (ha) ose 
12,1% të këtij fondi.

Në sipërfaqen e fondit pyjor 
dhe kullosor në vitin 2020, si 
rezultat i dukurive natyrore dhe 
aktiviteteve njerëzore, ka një 
rënie me rreth 2,2 (ha), kraha-
suar me vitin 2019. 

Në vitin 2020, vëllimi i 
përgjithshëm i pyjeve, arrin 

në rreth 54.845.573 (m³), nga 
të cilat 94,0 % e këtij vëllimi 
përbëhet nga pyjet publike dhe 

6,0% nga pyjet private. Vëllimi i 
përgjithshëm i pyjeve është ulur 
afërsisht me 1.113 (m³), kraha-
suar me vitin 2019.

Në vitin 2020, në fondin py-
jor sipërfaqen më të madhe e 
zënë fletorët me 49,8%, ndjekur 
nga të tjera lloje me 35,8% dhe 
halorët 14,3% .

Zonat e mbrojtura
Zonat e mbrojtura natyrore 

dhe turistike në vendin tonë, 
janë konsideruar si pjesë tokë-
sore dhe ujore të mbrojtura për 
shkak të shumëllojshmërisë 
biologjike të pasurive natyrore 
dhe kulturore që ato ofrojnë.

Zonat e mbrojtura në vi-
tin 2020 zënë një sipërfaqe të 
përgjithshme prej 523.831/
ha, duke përfaqësuar 30,0% 
të sipërfaqes së fondit pyjor 
dhe rreth 18,0% të sipërfaqes 
së përgjithshme të vendit. Në 
vitin 2020 nuk ka patur ndry-
shime në numrin dhe sipër-
faqen e zonave të mbrojtura.

Në vitin 2020, sipërfaqen më 
të madhe të zonave të mbrojtura e 
zënë parqet kombëtare me 44,0% 
të sipërfaqes gjithsej, ndjekur nga 
rezervatet natyrore të menaxhua-
ra me 32,3%, peizazhet e mbroj-
tura me 18,6%, zonat e mbrojtura 
të menaxhuara 3,5%, rezervatet 
natyrore 0,9% dhe monumentet 

natyrore 0,7%.
Revista “Monitor”

fao

FAO në prag të Samitit të Sistemeve Ushqimore të OKB, 
së bashku për transformimin e Sistemeve Agro-Ushqimore

Organizata e Kombeve të 
Bashkuara për Ushqimin dhe 
Bujqësinë (FAO) ka hyrë në 
një epokë të re, me një strukturë 
dhe dinamikë të re. Axhenda 
2030 dhe Objektivat e Zhvil-
limit të Qëndrueshëm (SDG) 
po afrohen dhe nevoja imediate 

për ndryshimin e sistemeve tona 
agro-ushqimore është urgjente 
dhe holistike. Ky transformim 
kërkon një qasje sistematike dhe 
aksion kolektiv – nisma Hand in 
Hand duke filluar nga prodhues-
it, shpërndarësit dhe konsuma-
torët, së bashku me qeveritë, 
sektorin privat, akademinë dhe 
shoqërinë civile.

Ky është synimi i Samitit të 
ardhshëm i Kombeve të Bash-
kuara për Sistemet Ushqimore 
dhe atë që FAO dëshiron të 
arrijë, së bashku me të gjithë 
partnerët tanë, përmes Kornizës 
së re Strategjike të FAO 2022-
2031. Veprimi i secilit prej nesh 
ka një ndikim në të ardhmen e 
planetit përmes përmirësimit të 
sistemeve tona agro-ushqimore.

Samiti është në kohë. Pas 
dekadash rënie, vetëm gjatë 
pesë viteve të fundit numri i 

njerëzve të uritur është në rritje, 
duke shkuar sot në 811 milionë 
njerëz . Në të njëjtën kohë, 
obeziteti dhe sëmundjet e tjera 
jo-ngjitëse përbëjnë probleme 
globale gjithnjë e në rritje, në 
lidhje me pamjaftueshmërinë 
në ushqim dhe modelin e duhur 
të dietave të shëndetshme. 
Shumë nga praktikat aktuale 
agro-ushqimore po i shkaktojnë 
një dëm të madh planetit tonë. 
Sistemet tona agro-ushqimore 
nuk po funksionojnë ashtu siç 
duhet. Çfarë duhet të bëjmë për 
t’i transformuar ato? Si ndikon 
çdo individ në këtë proces?

FAO, si organizatë kryesore 
ndërkombëtare në këtë fushë, 
ka mbrojtur dhe mbështetur 
transformimin e sistemeve agro-
ushqimore. “Sistemi agro-ushqi-
mor” përfshin udhëtimin e ushq-
imit nga prodhimi në tryezë, nga 

koha kur mbillet, rritet, korret, 
përpunohet, paketohet, trans-
portohet, shpërndahet, tregtohet, 
blihet, përgatitet, konsumohet 
dhe asgjësohet. Ai përfshin edhe 
produkte jo ushqimore si pyjet, 
rritjen e kafshëve, përdorimin 
e lëndëve të para, biomasa për 
prodhimin e biokarburanteve 
dhe fibrave, përbën të gjitha ak-
tivitetet, investimet dhe zgjedh-
jet e bëra, dhe ndikon në jetesën 
e të gjithë njerëzve që luajnë 
një rol në marrjen e produkteve 
agro-ushqimore.

FAO me ekspertizën e saj, 
duke filluar nga politika dhe 
fizibiliteti, inovacioni, kërkimi 
shkencor, përdorimi i tokës dhe 
ujit, blegtoria dhe peshkimi, deri 
te biodiversiteti dhe klima, sigu-
ria e ushqimit, puna normative, 
të dhënat gjeohapësinore dhe 
teknologjia dixhitale, ka qenë 
në pararojë duke mbështetur 
përgatitjen e këtij Samiti të 
rëndësishëm global dhe më e 
rëndësishmja, në përputhje me 
mandatin e saj FAO pritet të 
marrë drejtimin për të zbatuar 
veprimet pasuese pas Samitit.

Në korrik, Para-Samiti i 
Kombeve të Bashkuara për 
Sistemet Ushqimore arriti një 
sukses të jashtëzakonshëm, 
i cili u organizua në selinë e 
FAO-s në Romë. Së bashku me 
Drejtuesin Ekonomik dhe Drej-
tuesin e Kërkimeve Shkencore 
në FAO, kam qenë pranë or-
ganeve këshilluese të Samitit, 

grupeve shkencore dhe pistave 
të veprimit. Kemi punuar 
ngushtë me kolegë ekspertë 
brenda dhe jashtë sistemit të 
OKB-së. Me praninë e mbi 
130 vende, ekipet tona në ter-
ren kanë mbështetur “dialogjet 
kombëtare” që kontribuojnë 
në rezultatet e samitit dhe për-
parësitë kombëtare duke sigu-
ruar synimin dhe orientimin 
drejt zgjidhjes.

Transformimi i sistemeve 
tona globale të agro-ushqimit 
qëndron përfundimisht me 
aksionet në vend dhe në nivel 
lokal. Kultura është një aspekt 
i rëndësishëm. Duhet vetëm të 
shikosh kuzhinat për të parë 
se sa të larmishme janë siste-
met agro-ushqimore brenda 
vendeve. Më shumë se gjysma 
prej nesh (rreth 4.5 miliardë 
njerëz) fitojmë jetesën drejt-
përdrejt përmes zinxhirit të 
prodhimit agro-ushqimor, zinx-
hirit të furnizimit dhe zinxhirit 
të vlerës dhe ne të gjithë jemi 
konsumatorë të ushqimeve dhe 
ndryshues të rregullave të lojës.

Çfarë duhet për të trans-
formuar? Ne në FAO kemi 
identifikuar katër akselera-
torë ndërsektorialë/sektorialë: 
teknologji, inovacion, të dhëna 
dhe “komponente plotësuese”  
(qeverisja, kapitali njerëzor dhe 
institucionet). FAO është duke 
u organizuar dhe duke u për-
gatitur më mirë gjatë dy viteve 
të fundit për të udhëhequr pro-

cesin. Korniza jonë e re Strat-
egjike e miratuar nga Anëtarët 
fokusohet në mbështetjen e 
arritjes së SDG-ve përmes 
transformimit të sistemeve 
agro-ushqimore më SHUMË 
efikase, gjithëpërfshirëse, elas-
tike dhe të qëndrueshme për ar-
ritjen e “Katër të mirave”: pro-
dhim më i mirë, ushqim më i 
mirë, një mjedis më i mirë dhe 
një jetë më e mirë.

Ne kemi reformuar struk-
turën tonë organizative dhe 
e kemi bërë atë më modulare 
dhe të shpejtë në mënyrë që të 
bëhemi të përshtatshëm për ar-
ritjen e qëllimit. Për shembull, 
pozicioni i sapokrijuar i Drej-
tuesit të Kërkimit Shkencor, së 
bashku me një Zyrë për Inova-
cionin dhe Zyra e SDG-ve janë 
hapa konkretë për të forcuar 
rolin e shkencës dhe inova-
cionit për të plotësuar punën 
socio-ekonomike të udhëhequr 
nga Drejtuesi Ekonomik në 
mbështetje të transformimit, si 
dhe arritjes së SDG -ve. Inova-
cioni nuk ka të bëjë vetëm me 
teknologjinë. Ka të bëjë edhe 
me qasjet dhe politikat. Bëhet 
fjalë për mentalitetin.

Vendet, komunitetet dhe in-
dustritë do të përcaktojnë rrugët 
e tyre transformuese. Qëllimi 
ynë është pragmatik: vendosja 
e pronësisë së anëtarëve dhe 
mbështetja e tyre, duke ecur në 
bisedime dhe arritur rezultate 
konkrete në terren.

FAO ka ekspertizën dhe 
rrjetet dhe një grup të madh 
mjetesh për të ndihmuar. Nis-
ma jonë Hand-in-Hand ka kri-
juar platforma gjeohapësinore 
me qasje të hapur të cilat përf-
shijnë menaxhimin e pyjeve, 
integrimin e sekuestrimit të 
karbonit dhe nivelin e avullim-
it të ujit. Sistemet dhe rrjetet 
tona të paralajmërimit të her-
shëm mund të paralajmërojnë 
për thatësira të ardhshme ose 
dëmtues të bimëve. Aplikimet 
tona llogarisin kushtet e ofer-
tës dhe kërkesës për foragjere 
në zonat e prirura ndaj thatë-
sirës ose konfliktit. Për më 
tepër, puna jonë analitike, 
duke përfshirë punën tonë të 
re në modelim, vlerësoi kohët 
e fundit ndikimet dhe kompro-
miset e veprimeve dhe siste-
meve të propozuara të cilat 
shpesh kanë efekte të dëm-
shme sociale, ekonomike dhe 
mjedisore, si dhe përcaktimin 
e shfrytëzimit sa më mirë të 
mbështetjes fiskale për siste-
met agro-ushqimore.

FAO është e mirëvendo-
sur dhe e gatshme të marrë 
përgjegjësinë e plotë pas re-
zultateve të Samitit dhe të ecë 
përpara për të katalizuar ndi-
kimet së bashku me të gjithë 
aktorët dhe miqtë.

Sistemet agro-ushqimore 
janë komplekse dhe të ndry-
shme. Të gjithë jemi dakord 
se ata nuk e arrijnë potencia-
lin e tyre nëse vazhdojnë të 
funksionojnë si zakonisht. Ne 
duhet të gjejmë zgjidhje për të 
arritur “Katër të mirat” dhe të 
mos lëmë askënd prapa. FAO 
ka kapacitetin për të udhëhequr 
këtë proces me partnerët për 
një botë më të mirë.

QU Dongyu
Drejtori i Përgjithshëm
Organizata e Kombeve të Bashkuara për Ushqimin dhe Bujqësinë

Plani i veprimit kombëtar, një udhërrëfyes 
për avancimin e bujqësisë familjare në Shqipëri

Procesi për zhvillimin e 
planeve kombëtare të veprim-
it për bujqësinë familjare në 
vendet e zgjedhura në Evropë 
dhe Azinë Qendrore ka filluar 
me mbështetjen e Organiza-
tës e Kombeve të Bashkuara 
për Ushqimin dhe Bujqësinë 
(FAO). Planet e veprimit do 
të sigurojnë një kornizë speci-
fike në Shqipëri, Kirgistan dhe 
Republikën e Moldavisë, duke 
promovuar bashkëpunimin 
ndërinstitucional me synim  
avancimin e mirëqenies së 
fermerëve familjarë dhe t’i 
ndihmojë ato të bëhen aktorë 
për transformimin ekonomik, 
mjedisor dhe social, siç është 
parashikuar nga Dekada e 
Kombeve të Bashkuara për 
Bujqësinë Familjare (UNDFF) 
2019–2028. 

Planet e veprimit do të 
trajtojnë bujqësinë familjare 
nga një perspektivë holistike 
duke mbështetur integrimin e 
çështjeve lidhur me bujqësinë 
familjare në politikat dhe strat-
egjitë kombëtare për ushqimin 
dhe sektorët më të gjerë bujqë-
sorë, socialë dhe mjedisorë, 
ekonomikë dhe të zhvillimit 
rural.

Në të tre vendet, një plan ve-
primi do të zhvillohet përmes 
një procesi gjithëpërfshirës, 
duke filluar me një dialog 
pjesëmarrës dhe i ndjekur nga 
një seri konsultimesh kom-
bëtare dhe rajonale me fermer-
ët dhe organizatat e fermer-

ëve, qeverinë dhe të tjerët, së 
bashku me rishikimin e legjis-
lacionit përkatës kombëtar dhe 
ngritjen e kapaciteteve të part-
nerëve lokalë. Përfundimisht, 
projekt-plani i veprimit do të 

diskutohet dhe vërtetohet nga 
partnerët përkatës para se të 
finalizohet.

“Fermat familjare janë të 
shumëllojshme dhe kjo qasje 
e plotë duhet të sigurojë që të 
gjitha çështjet të adresohen dhe 

të dëgjohen të gjithë zërat për 
planet e veprimit kombëtar, 
duke e bërë atë një mjet të 
fuqishëm për transformimin e 
qëndrueshëm të sistemeve ush-
qimore dhe zonave rurale,” tha 

Viktorya Ayvazyan, specialiste 
e FAO-s për zhvillimin rural. 
“Dekada e Kombeve të Bash-
kuara për Bujqësinë Familjare 
është një mundësi e madhe, por 
kërkon nga ne që ta kthejmë 
atë në veprim dhe në rezultate 

të prekshme.”
Planet e veprimit, përfshirë 

rekomandimet specifike për 
të mbështetur zbatimin e tyre, 
pritet të jenë gati deri në fund 
të vitit 2022 dhe do të shtjel-

lojnë tema të tilla si rinia rurale 
dhe qëndrueshmëria e brezave 
në bujqësinë familjare, barazia 
gjinore, qasja, menaxhimi dhe 
përdorimi i tokës dhe burimeve 
të tjera natyrore, përfshirjen 
socio-ekonomike dhe elastic-

itetin e fermerëve familjarë, 
familjeve rurale dhe komu-
niteteve. Ata gjithashtu duhet 
të sigurojnë që bujqësia famil-
jare dhe përparimi i zonave ru-
rale të lidhet dhe të kontribuojë 
në zbatimin e Objektivave të 
Zhvillimit të Qëndrueshëm 
(SDG).

“Fermerët familjarë kanë 
një kontribut shumëdimension-
al në zhvillimin e qëndrueshëm 
prandaj, një kornizë gjithëpërf-
shirëse dhe koherente e poli-
tikave që u mundëson atyre 
të realizojnë këtë potencial në 
mbështetje të drejtpërdrejtë të 
arritjes së Objektivave të Zh-
villimit të Qëndrueshëm,” sh-
toi Ayvazyan.

Vendi i parë që nisi pro-
cesin në gusht ishte Kirgistani, 
në bashkëpunim me Unionin 
Kombëtar të Shoqatave të Për-
doruesve të Ujit dhe Forumin 
Botëror Rural. Shqipëria dhe 
Republika e Moldavisë pritet 
të vijojnë së shpejti.

Zhvillimi i planeve kom-
bëtare të veprimit për bujqësi-
në familjare parashikohet nga 
një Plan Veprimi Global në 
zbatim të UNDFF, i zhvilluar 
në vitin 2019, nga Sekretariati i 
Dekadës dhe i krijuar së bashku 
nga FAO dhe Fondi Ndërkom-

bëtar për Zhvillimin Bujqë-
sor (IFAD). Qëllimi është që 
të ketë 100 plane kombëtare 
të veprimit në fuqi globalisht 
deri në vitin 2024.

 
Rreth Dekadës së 
Kombeve të 
Bashkuara për 
Bujqësinë Familjare
Në Dhjetor 2017, Asamble-

ja e Përgjithshme e Kombeve 
të Bashkuara shpalli Dekadën 
e Kombeve të Bashkuara për 
Bujqësinë Familjare 2019–
2028 për të inkurajuar të 
gjitha shtetet që të zhvillojnë, 
përmirësojnë dhe zbatojnë 
politikat publike për zhvil-
limin e bujqësisë familjare dhe 
të ndajnë përvojat e tyre dhe 
praktikat më të mira të bujqë-
sisë familjare me të tjerët. Re-
zoluta u bën thirrje qeverive, 
organizatave ndërkombëtare, 
shoqërisë civile, sektorit privat 
dhe qarqeve shkencore, të kon-
tribuojnë në mënyrë aktive në 
zbatimin e Dekadës.

Dekada do të vendosë gra, 
burra fermerë dhe të rinj rurale 
në qendër të strategjisë dhe 
planit të saj të veprimit. Kjo do 
të thotë se ata do të jenë agjentë 
të zhvillimit të tyre, duke kon-
tribuar në politikat publike, 
ndërsa njohuritë dhe jetesa në 
komunitet do të njihen si çelësi 
i zhvillimit bujqësor.

Procesi ndërkombëtar 
mbështetet nga FAO 
dhe IFAD.

Foto: ©FAO/Dorin Goian

Op-Ed nga Drejtori i Përgjithshëm i FAO-s

Për t’i ardhur në ndihmë fermerëve, që 
të jenë të kujdesshëm, në vjelje, ambala-
zhim, transport dhe ruajtje të frutave, me 
qëllim që t’i japin konsumatorit produkte 
cilësore për konsum për një kohë sa më 
të gjatë, po trajtojmë disa nga praktikat 
e përshtatshme të vjeljes së frutave 
(mollës). Procesi i ruajtjes, përpunimit 
dhe menaxhimit të prodhimit fillon që me 
përcaktimin e momentit të vjeljes. Konk-
retisht për vjeljen e frutave në përgjithësi 
e sidomos për mollën në veçanti duhet të 
mbajmë parasysh disa specifika. 

- Vjelja duhet të bëhet në pjekjen tekni-
ke (kur frutat kanë arritur përmbajtjen e 
nevojshme të sheqernave, aminoacideve 
dhe përbërësve të tjerë në raporte të 
drejta), të pëlqyeshme për konsum.

- Gjithashtu në kohën para vjeljes kur 
frutat kanë filluar të marrin ngjyrën speci-
fike të kultivarit mund të kryejmë një tra-
jtim kundër kalbëzimit të frutave dhe rez-
istencës në ruajtje me preparatin “Zato”. 
me dozën 0.0.-0.015 %. 

Vjelja e prodhimit dhe rëndësia 
e tij
Koha e vjeljes së frutave luan një rol 

të madh dhe të drejtpërdrejtë në cilësinë 
dhe sasinë e frutave, aftësinë e tyre për 
t’i qëndruar transportit dhe ruajtjes nëpër 
magazina e frigoriferë. Frutat e vjela 
parakohe nuk kanë shijen dhe pamjen 
karakteristike të tyre dhe nuk rezistojnë 
në ruajtje, ndërsa frutat e vjela me vonesë 
janë të paqëndrueshme në transport dhe 
në ruajtje.

Në bazë të qëllimit që në kemi, bëjmë 
edhe vjeljen e prodhimit. Nqs ne duam 
që prodhimin ta tregtojmë direkt tek kon-
sumatori, vjelja e tij do të bëhet në atë 
moment kur fruti ka marrë cilësinë e 

shijes dhe vlerat ushqyese tipike për kulti-
varin, ndërsa kur ne duam që prodhimin ta 
ruajmë për një kohë të caktuar, vjelja e tij do 
të bëhet kur produkti nuk ka fituar ende shi-
jen e plotë, karakteristike të llojit.

Ka një sërë treguesish ku ne duhet të 
mbështetemi për përcaktimin më me saktësi 
të vjeljes së kultivarit të mollës dhe dardhës 
në kohën e duhur si:

- Marrja e ngjyrës tipike për kultivarin e dhënë
- Shkëputja e lehtë e bishtit të frutit nga 

degëzat frutore
- Errësimi dhe marrja e ngjyrës kafe të 

majave të farave.
- Shija karakteristike e frutit gjatë ngrënies etj.
Fillimi i vjeljes është i varur nga destina-

cioni, ku llogaritet transporti për në ambjen-
tin ruajtës. 

Mënyra e vjeljes ka të bëjë me disa mo-
mente të cilat duhet të respektohen dhe të 
zbatohen me korrektësi nga vjelësit apo pu-
nëtorët e zakonshëm, të cilët duhet të jenë 
të kujdesshëm, por gjithmonë nën kujdesin e 
punëtorëve më me përvojë. Gjatë vjeljes së 
frutave duhet të kemi parasysh disa kërkesa:

-Vjelja me bisht e frutave, me qëllim që 
fruti të mos humbasë lagështinë dhe të vy-
shket gjatë ruajtjes në magazinë.

- Ruajtja nga dëmtimi i cipës dhe i tulit. 
Gjatë vjeljes frutat që u dëmtohet cipa dhe 
tuli fillojnë të kalben menjëherë, për këtë pu-
nëtorët duhet të mos i përplasin frutat nëpër 
arka, dhe t’i vjelin ato një nga një.

- Ruajtja e degëzave frutore gjatë vjeljes, 

pasi nga moskujdesi i treguar nga punëtori 
do të kemi dëmtimin e sythave frutore për vi-
tin e ardhshëm. Gjatë vjeljes përdoren arka 
ose kosha sipas mundësisë. Për pemët e 
larta duhet të përdorim patjeter shkallë me 
qëllim realizimin me sukses të këtij procesi. 

Vjelja bëhet gjithmonë veçmas për çdo 
kultivar. Sa më shpejt të transportohen fru-
tat, aq më të pakta do të jenë firot dhe aq 
më shumë do t’i qëndrojnë transportit për 
në destinacion e ruajtjes. Frutat mbahen 
në magazina të ajrosura, e më lagështi të 
caktuar, ndërsa në frigorifer ato ruhen në 
temperaturën 1-2 gradë C dhe në lagështi 
90-95 %.

Vjelja e prodhimit dhe parandalimi 
i humbjeve gjatë vjeljes
Në kushtet e intensifikimit të prodhimit të 

frutave e me rritjen e kërkesave të konsuma-
torëve për të patur në treg fruta me një cilësi 
sa më të mirë (sipas standarteve), procesi i 
vjeljes së frutave merr një rëndësi të dorës 
së parë. Marrja e prodhimit në pemëtari me 
sa më pak firo është qëllimi kryesor i pu-
nës gjithëvjetore të fermerëve. Vjelja është 
një proces teknik dhe organizativ, prandaj 
merren masa që më parë për përcaktimin e 
prodhimit të pritshëm dhe bëhen llogaritjet 
për fuqinë punëtore, ambalazhimin, materia-
let dhe mjetet e transportit, vendi ku do të 
transportohet prodhimi, ambjentet apo mag-
azinat e ruajtjes, frigoriferëve lokalë etj. Për 
të gjykuar mbi prodhimin e pritshëm për çdo 

kultivar, në fillim të verës zgjidhen disa 
bimë me përfaqësues në pika të ndry-
shme të pemëtores, mbi të cilat gjykojmë 
prodhimin mesatar që mund të japë 
secila bimë. Duke bërë edhe vlerësimin 
e përgjithshëm të gjendjes së pemëtores, 
si dhe humbjet që mund të kemi nga 
sëmundjet dhe dëmtuesit, llogaritet edhe 
prodhimi i pritshëm. Duke kryer këto vroj-
time jemi shumë afër realitetit për të marrë 
masat e nevojshme tekniko-organizative 
për vjeljen në kohë, e trajtimin si duhet 
të prodhimit të frutave. Për të kurorëzuar 
me sukses procesin e vjeljes së frutave 
duhet të përcaktojmë drejt kohën më të 
përshtatshme për vjeljen e tyre dhe mbas 
saj na mbetet detyrë:

- Ulja e firove.
- Marrja e prodhimit maksimal e me 

cilësi të lartë për transport dhe ruajtja sa 
më gjatë në magazinë apo frigorifer.

- Rritja e rendimentit në punë.
- Ruajtja e kurorave të pemëve nga 

dëmtimet gjatë procesit te vjeljes.

Seleksionimi dhe ambalazhimi 
i prodhimit
Seleksionimi i frutave mund të bëhet 

direkt, me vjeljen e prodhimit nga pema. 
Kjo është mënyra direkte, redukton ko-
ston, ul ndjeshem humbjet që vijnë nga 
dëmtimet mekanike, duke krijuar kushte 
për një kohëzgjatje në ruajtje, pasi 
produkti kalon menjëherë në ambjentin e 
ruajtjes. Seleksionimi i frutave brenda am-
bjenteve frigoriferike kërkon dyfish kohë 
dhe një kosto më të lartë, pasi çdo arkë 
do të seleksionohet kokërr më kokërr. 

Ambalazhimi duhet të jetë i tillë që të 
parandalojë dëmtimet fizike të frutave 
dhe të lehtësojë trajtimet dhe ruajtjen e tij 
për një kohë sa më të gjatë.

Drejtoria e Teknologjive Bujqësore: QTTB-Korçë:
Sektori i Pemëve Frutore-farore   E-mail:qttbkorce@yahoo.com

KËSHILLA PËR FERMERËT QË MBARESHTOJNË 
BAGËTI TE IMTA  (FERMAT E DHIVE)

Jemi në periudhën para fillimit të 
dimërimit të tufave të fermave tuaja (në 
fermat që nuk zbatojnë shtegëtimin e 
kafshëve). 

Vëmendja dhe angazhimi juaj duhet të 
përqëndrohet në këto drejtime:

• Sigurimi i kushteve të strehimit sipas 
zonave ku mbarështoni tufën tuaj.

• Bilanci i të ushqyerit të tufave gjatë 
dimërimit sipas normave të të ushqyerit 
të kafshëve sipas një akt-dimërimi të har-
tuar nga specialist zooteknik.

• Përcaktoni hallkat për sigurimin e 
kushteve higjeno - sanitare dhe bëni zba-
timin e tyre.

• Zbatoni planin e masave profilaktiko 
- veterinare si dehelmetizimet kundër 
parazitëve të brendshëm dhe të jashtëm, 
vaksinim kundër Paratifos, Agalaksisë, 
Enterotoksemisë etj. (këshillohuni me 
specialistin veterinar).

• Riparoni stallat dhe sigurohuni që 
baza ushqimore e depozituar të ruhet 

mirë dhe të mos dëmtohet.
• Bëni analizë të rezultatit ekonomiko-

financiar për vitin 2020-2021 dhe përcaktoni 
numrin e krerëve që do të mbarështoni gjatë 
periudhës së dimrit mbështetur në ushqimet 
e depozutuara (bar i thatë, koncetratë, si-
lazh etj.) dhe ushqimet e njoma si hasëllet, 
kullotat dimërore etj.

• Hartoni project-planin ekonomik të fer-
mës për vitin pasardhës duke përcaktuar 
planin e prodhimeve, planin financiar ku 
përfshihen tregjet e shitjes të ardhurat dhe 
shpenzimet.

• Ju kujtojmë se veprimet tuaja teknike, 
ekonomike dhe financiare duhet të përditë-

sohen në dokumentacion që mbani për fer-
mën tuaj.

Për fermat e dhive
Ju kujtojmë hallkat tekniko organizative 

për ndërzimin e dhive.
Periudha  shtator-tetor është periudha e 

ndërzimit të dhive në të gjitha zonat (ndër-
zimi tradicional). 

Ndërzimi i dhive realizohet me sukses 
nëse zbatohen këto hallka tekniko-organi-
zative: 

- Vazhdoni trajtimin e cjepëve dhe të 
dhive edhe gjatë fushatës sipas këshillave 
të specialistit zooteknik dhe atij veterinar. 

- Dy javë para fillimit të fushatës dhe 
gjatë ndërzimit të mos bëhet asnjë lloj tra-
jtimi veterinar etj.

- Kontrolli i dhive për afsh të bëhet 
me cjepët e kontrollit (të vazoektomizuar 
ose me përparse) dy herë në ditë dhe 
gjithashtu edhe ndërzimi natyral të kryhet 
dy herë në ditë dhe i kontrollolluar.

- Të mos ndërrohet vendstrehimi i 
tufës së dhive (stalla, vatha) dhe të mos 
hiqet plehu para dhe gjatë fushatës së 
ndërzimit.

- Të zbatohet skema e çiftëzimit me 
këto kritere (të evitohet ndërzimi babë 
bijë, bir nënë, motër vëlla etj, eleminimi i 
bashkëgjakësisë). Për çdo cjap të planifi-
kohen për ndërzim 15-20 krerë dhi (mini-
malja për cjepët e rinj dhe maksimalja për 
cjepët e rritur). Për zbulim afshi të për-
doret një cjap për 50 krerë dhi.

-	 Të mbahen shënime përkatëse 
për afatet e fillimit të ndërzimit, koha e 
ndërzimit cjapi ndërzyes, kthimet etj.

Drejtoria e Teknologjive Blegtorale: QTTB- Korçë: 
E-mail:qttbkorce@yahoo.com

TË USHQYERIT E KAFSHËVE TË FERMËS(Vijon nga numri i kaluar)

Ushqimi i Sfidës (pak pas pjelljes, 
pas pjelljes)
 Ushqimi i duhur para-pjelljes lejon që 

fermeri i aftë të sjellë shpejt lopët e tij në 
ushqim të plotë pas pjelljes. Gjatë ditëve të 
para pas pjelljes, koncentrati nuk duhet të 
rritet përtej sasisë së ofruar në para-pjelljes. 
Është më mirë të sigurohet foragjere cilë-
sore, duke përfshirë sa më shumë sanë të 
thatë. Shërbeni disa kova me ujë të ngrohtë 
për të zvogëluar stresin e pjelljes. Ju duhet 
të siguroheni që lopa të konsumojë aq sa 
dëshiron dhe që jashtëqitja e sajë të mbetet 
e plotë për të parandaluar shtrembërimin e 
stomakut dhe ethet vitulare. Rreth 3 ose 4 
ditë pas pjelljes, përdorni racionin e sfidës 
për të marrë prodhimin më të mirë të mund-
shëm, duke filluar me rritjen e sasisë së 
koncentratit. Shtoni një ushqim të pasur me 
proteina në koncentrat e cila është ushqimi 
kryesor me energji në fillimin e laktacionit. 
Ofroni suplementin e proteinave që nga ditët 
e para të laktacionit nëse nuk është shër-
byer para barsmërisë. Proteinat stimulojnë 
oreksin dhe tretjen në lopë, e cila rifillon pro-
dhimin. Kërkesat për proteina janë të larta 
në fillimin e laktacionit, duke arritur në 19% 
të L.Th. të racionit (Tabela 6). Në kulmin e 
prodhimit të qumështit, nevoja për proteina 
është 18%. Qëllimi është që të merrni lopët 
në maksimumin e ushqimeve të pasura me 
proteina në dy javët e para të laktacionit (Fig-
ura 1). Rritni gradualisht sasinë e koncen-
tratit. Shumë i shtyrë, lopët do të vijnë për të 
treguar refuzim. Shumica e lopëve tolerojnë 
një rritje prej 1 kg çdo ditë tjetër në javën e 
parë, pastaj 0.5 kg çdo ditë tjetër në javën e 
dytë, dhe pastaj 0.3 kg çdo ditë të tjera në 
javën e tretë. Nëse nivelet e racionit para-
pjelljes ishin të sakta, lopët do të sillen në 
konsumin e tyre maksimal të drithërave dhe 
proteinave brenda 3 - 3½ javëve të para 

Figura. 1 ilustron se si të përdorim kon-
centratin dhe shtojcën e proteinave në racio-
net e barsmërisë dhe laktacionit të hershëm. 
Në këtë shembull, marrja e shtojcës së pro-
teinave arrin kulmin e saj (4.5 kg ose 10 lb) 
në ditën e dhjetë të laktacionit, ndërsa ajo e 
koncentratit arrin kulmin e saj (10.5 kg ose 
23 lb) në ditën e njëzet e dytë. laktacionit. 
Figura 1. Shtimi i koncentratit dhe proteinave 
në racionin e laktacionit para-laktacionit dhe 
laktacionit të hershëm (600 kg lopë, kulmi i 
laktacionit me 45 kg / d).

Tabela 3 tregon sasitë e sugjeruara të 

koncentratit për nivele të ndryshme të prodhimit. 
Këto sasi të koncentratit janë të përshtatshme 
për lopët në gjysmën e dytë të laktacionit të 
tyre, të cilët konsumojnë foragjere me cilësi të 
mesme dhe gjendja e trupit të të cilave është e 
qëndrueshme. Sasitë e koncentratit në Tabelën 
3 janë sasitë totale të koncentratit bazë (misri, 
elbi) ose përzierja e koncentrateve, dhe proteina 
shtesë.

Sasitë e drithit duhet të korrigjohen në situ-
atat vijuese:

1) Tabela 3 bazohet në foragjere të cilësisë 
mesatare. Kur racioni ushqimor përbëhet krye-
sisht nga silazh misri me cilësi të shkëlqyeshme 
ose sanë, zvogëloni sasinë e drithërave me 
10%. Nëse foragjere është me cilësi të dobët, 
shtoni 10%  koncentrat

2) Mos shërbeni më shumë koncentrat se 
secila lopë mund të hahet me siguri. Maksimumi 
ditor për lopë është 2 deri në 2.5% të peshës së 
gjallë. Prandaj, një lopë me peshë 650 kg do t’i 
jepet jo më shumë se 13 - 16 kg.

3) Sasitë në tabelën 3 vlejnë për koncentrat 
të thatë. Rritni sasitë nga 5 deri në 10% nëse 
kon centrati është e lagur.

4) Kompensoni përzierjen e zvogëluar të 
lopëve në fillimin e laktacionit me një rritje të 
përmbajtjes së drithërave. Lopët që kanë më 
pak se 100 ditë laktacion, ushqehen përveç për-
zierjes së koncentratit,  siguroni 1 deri 1.5 kg (2 
deri në 3 lb) të proteinës shtesë për 5 kg (11 lb) 
qumësht mbi 35 kg (75 lb).

Shembuj: • Prodhimi prej 40 kg; duhen 40 / 
2.5 kg koncentrat = 16 kg Prodhimi prej 5 kg mbi 
35; Prandaj, nevoja për 1 ose 1.5 kg shtojcë pro-
teine Shërbyer: 15 kg koncentrat + 1 kg shtesë 
proteine ose 14,5 kg koncentrat + 1,5 kg shtesë 
proteine • Prodhim prej 45 kg; duhet 45 / 2.5 
kg koncentrat = 18 kg Prodhimi i 10 kg mbi 35; 
kështu që nevoja për 2 ose 3 kg shtesë proteine 
Shërbyer: 16 kg koncentrat + 2 kg shtesë pro-
teine ose 15 kg kokërr + 3 kg suplement pro-
teine

5) Të kënaqë nevojat e rritjes së mëshqerinjve 
duke u dhënë atyre në laktacionin e parë 1 deri 
1.5 kg (2 deri 3 lb) shtesë, dhe ato në laktacionin 
e dytë 0,5 deri në 1 kg (1 deri në 2 lb), përveç 
nevojave në lidhje me prodhimin e qumështit.

6) Korrigjoni sipas energjisë së nevojshme 
për prodhimin e yndyrës së qumështit duke i 
dhënë 10% më shumë ose më pak koncentrat 
me 0.5% rritje ose ulje të përmbajtjes së yndyrës 
në krahasim me 4.0% .

7) Korrigjoni marrjen e drithërave sipas nevo-

jave të gjëndjes trupore pas pikut të prodhimit. 
Shtoni ose hiqni 2 deri në 3 kg (4 deri në 6 lb) për 
lopë të dukshme të ligët ose të yndyrshëm.

8) Kompensoni për rënie të tepërt në pro-
dhimin mujor. Rregulloni sasitë e drithërave duke 
kufizuar prodhimin ditor në 10%. Kjo parandalon 
çdo rënie të rëndë të konsumit të drithërave tek 
lopët që janë në afsh ose të sëmurë në ditën e 
kontrollit. Kontrolloni lopët që tregojnë një rënie 
të tepruar të prodhimit të qumështit për mastitë e 
hershme ose probleme të tjera. Hetoni shkaqet 
e çdo 5-10% rënie të prodhimit mujor që një grup 
lopësh ose tërë tufë mund të manifestojnë.

9) ushqeni çdo grup lopësh duke synuar një 
nivel prodhimi të paktën 10 kg (22 lb) mbi mesa-
taren e vërtetë të grupit. Kjo parandalon rënie të 
mëdha në prodhim kur lopët futen në një grup 
më të ulët, dhe lejon një përmirësim të gjendjes 
së mishit në fund të laktacionit.

Nënvlerësimi dhe  mbingarkesa.
Nuk është e rrallë për prodhuesit e qumështit 

që të ushqejnë lopë me prodhim të ulët dhe të 
minojnë lopët me prodhim të lartë në fillimin e 
laktacionit. Ky gabim korrigjohet duke rishpërn-
darë  koncentratin  për të përmbushur nevojat e 
prodhuesve më të mirë.

Një i  ushqyer i keq të çon në:
1) prodhimi i ulët i qumështit, veçanërisht në 

fillimin e laktacionit.
 2) humbja e peshës së tepërt.
 3) një rënie në pjellori.
 4) më shumë probleme shëndetësore.
 5) një rënie në të ardhura pas zbritjes së ko-

stove të të energjisë.
Ushqimi i tepërt ndodh kryesisht drejt fundit 

të laktacionit dhe gjatë tharjes. Ushqimi i tepërt 
është i shtrenjtë për sa i përket vlerës së pro-
dhimit të qumështit, dhe mund të çojë në ma-
jmëri të tepruar të lopëve. Lopët që janë shumë 
majme, kanë më shumë vështirësi në pjellje, 
kanë mungesë oreksi pas pjelljes dhe janë më të 
prirur për acetonemi, përdredhje në stomak dhe 
me edema. Përveç kësaj, këto lopë janë më të 
ndjeshëm ndaj infeksioneve bakteriale siç janë 
metriti dhe mastiti.

Saktësi në të ushqyerit
Në praktikë, shumë pak fermerë të qumështit 

shqetësojnë të peshojnë  koncentratin ose for-
agjeret çdo ditë, por ata duhet të gjejnë kohën 
për ta bërë këtë. Koncentrati duhet të shërbe-
hen në 0.5 kg afër sasisë së rekomanduar për 
vakt. Saktësisht sa koncentratë ose proteinë ka 
në një lopatë dore? Drithërat që shërbehet çdo 
ditë në hambar duhet të korrespondojë me re-
komandimin e udhëzuesit të ushqyerit. Gabimet 
bëhen shpesh, 3 ose 4 herë në ditë, kur përk-
thejmë numrin e kilogramëve të rekomanduar 
nga udhëzuesi i ushqyerit në numrin e lopatëve 
të dorës për vakt. Në hambar, shfaqja e kartave 
të konsumit të koncentratit lejon më shumë sak-
tësi; këto  karta duhet të korrigjohen çdo ditë për 
lopët në fillim të laktacionit dhe mujore për lopët 
përtej prodhimit të tyre, kulmin. Aty ku përdoren 

ushqyesit dhe mikserët e kontrolluar nga 
kompjuteri, kërkohen shkallë të sakta. Është 
thelbësore të kryeni mirëmbajtje të shpeshtë, 
pluhurim dhe kalibrim. Ato duhet të rikalibro-
hen sa herë që ndryshon lloji i koncentratit, 
seria e produkteve të blera, përbërja e për-
zierjes së koncentratit ose përmbajtja L.Th. 
ushqimit. 

Ndryshimi i konsumit të 
koncentratit
Në mënyrë ideale, furnizimi i koncentratit 

për lopët në fillimin e laktacionit duhet të 
ndryshohet çdo ditë. Disa ushqyes të kon-
trolluar nga kompjuteri e bëjnë këtë ndry-
shim automatikisht. Shpërndarja e ushqimit 
me dorë në 60 lopë në stalla është një histori 
tjetër! Jepini lopëve një racion sfidash për 6 
deri në 8 javët e para të laktacionit. Lejoni 
lopët të hanë sa të duan. Nëse lopët refuzoj-
në koncentratit, zvogëloni sasinë dhe pastaj 
gradualisht ktheheni në nivelin e dëshiruar.

Lopët do të kthehen në gjendjen e tyre 
të kondicionit para fillimit të laktacionit nëse 
sasi të mëdha koncentrati mirëmbahen për 
10 ose 12 javët e para. Kjo promovon ciklin 
riprodhues dhe konceptimin, pasi atëherë ar-
rijmë në kohën e mbarësimit. Një lopë e mirë 
që konsumon shumë kg drithëra arrin kulmin 
e prodhimit të tij në 6 ose 8 javë dhe ruan 
këtë nivel të prodhimit për 3 deri në 4 javët e 
ardhshme. Pesha e saj rritet deri në javën e 
8-të ose të 10-të të laktacionit.

Pas 10 ose 12 javësh dhe deri sa të 
thahet, rregulloni konsumimin e koncen-
tratit çdo muaj, sipas rezultateve të testeve 
dhe gjendjes trupor të lopës. Nëse furniz-
imi i koncentrati mezi plotëson nevojat e tij 
për prodhimin e qumështit, lopa nuk është 
në gjendje të rimarrë gjendjen e nevojshme 
trupore. Do të thahet kur të thahet dhe me sig-
uri do të prodhojë më pak qumësht, yndyrë 
dhe proteina gjatë laktacionit të ardhshëm.

Përmbajtja e proteinave të papër-
punuara të përzierjes së koncentratit

 Përmbajtja e proteinave të papërpunu-
ara të përzierjes të koncentratit varet nga 
speciet dhe cilësia e foragjereve, prodhimi i 
qumështit, përmbajtja e yndyrës së qumështit 
dhe faza e laktacionit. Udhëzuesi për nivelin 
e proteinave në përzierjen e koncentratit 
(Tabela 4) vlen për lopët që prodhojnë 25 kg 
qumësht me 4% yndyrë në ditë. Të dhënat 
minimale për diapazonin e duhur në tabelë 
duhet të përdoren nëse silazhi i misrit është 
amoniakuar. Niveli i konsumit të grurit do të 
ndikojë në përqindjen e proteinës së papër-
punuar që kërkohet në përzierjen e koncen-
tratit. Lopët me prodhim të ulët që konsu-
mojnë pak koncentrat duhet të marrin një 
përzierje të koncentrateve me një përmbajtje 
më të lartë PB(proteiunë bruto). Nivelet dhe 
fraksionet e proteinave në Tabelën 4 pasqy-
rojnë nevojat e reja ushqyese të gjedhëve të 
qumështit.  

(NRC, Kërkesat Ushqimore të Blegtorëve të 
qumështit, 1989

(Vijon në numrin pasardhës)

Të ndryshme

Bimët medicinale që duhet t’i rrisni në ballkonet 
e shtëpive tuaja

Shtatë super bimët që ju shërojnë nga gripi, inflamacionet, infeksionet, spazma muskulare, pagjumësia etj.

Edhe pse modest, një 
ballkon ose kopsht me bimë 
mjekësore është një mrekulli e 
vogël e natyrës.

Një mrekulli aq e vogël, 
saqë mund ta krijosh dhe te 
cepi i dritares, apo në ndonjë 
qoshkë të oborrit.

Këto shtatë super bimë do 
t’ju shërojnë nga i ftohti, gripi, 
inflamacione, prerje të vogla, 
infeksione, dhimbje a spazma 
muskulare, ankth, mostretje 
dhe pagjumësi.

Për më tepër mund t’i për-
dorni edhe në kuzhinë sepse 
bimët mjekësore njihen për 
aromat e pangatërrueshme 
duke i dhënë në këtë mënyrë 
jetë ushqimit tuaj.

Farat e tyre mund t’i gjeni 
në çdo farmaci bujqësore ose 
tek tregjet e fshatarëve.

AgroWeb ju sjell një listë 
me 7 bimët që nuk duhet të 
mungojnë në shtëpinë tuaj, 
me disa këshilla praktike për 
secilën prej tyre.

Lavanda 
Lavanda është një bimë 

shumë popullore, për shkak 
dhe të aromës shumë të fortë 

që e karakterizon.
Lulja e bukur ngjyrë vjollcë 

është shumë atraktive edhe për 
fluturat e bletët.

Madje dhe kopshtarët bien 
dakord se nuk mund të kesh 
kurrë mjaftueshëm lavandra në 
kopësht.

Lavanda ndihmon në 
qetësimin e dhembjeve dhe 
në krijimin e një gjendje 
relaksi. Aroma e saj e fortë 
përdoret dhe si qetësues në 
ambjentet e shtëpisë. Atë 
gjithashtu mund ta përdorni 
si ilaç në rast prerje, pasi 
funksionon shumë mirë si 
dezinfektant.

Kamomil
Çaji i kamomilit njihet botër-

isht për cilësitë e tij qetësuese. 

Por ajo që nuk dinë shumë 
njerëz, është se kamomili ndih-
mon shumë edhe me problemet 
e trejtjes. Gjithashtu kamomili 
ndihmon në qetësimin e irri-
tacioneve të lëkurës nëse për-
doret gjatë banjës.

Nenexhiku
Nenexhiku njihet për 

veçoritë e saj në qetësimin 
e stomakut. Ai mund të ndi-
hmojë edhe në problemet e 
tretjes. Shija e freskët e çajit 

të nenexhikut gjithashtu njihet 
për lehtësimin e stresit dhe të 
tensionit, si dhe ul dhembjen e 
kokës. Gjerësisht e njohur me 
emërtimin mendër ose dhiozëm 
në disa treva të Shqipërisë.

Lule Basani
Lulja e Basanit ka një repu-

tacion të fortë në lehtësimin e 
ankthit dhe për simptomat e 

depresionit. Si në rastin kur mer-
ret si çaj dhe në rast kur përdoret 
në ëmbëlsira, basani është një 
zgjedhje e përkryer për ata që 
kanë probleme me lëkurën.

Sherebela
Sherebela është një bimë 

e shkëlqyer që ndihmon në 

lehtësimin e kollës dhe prob-
lemeve të fytit. Sherebela nji-
het për uljen e kohëzgjatjes së 
ftohjeve të rënda dhe sinozitit.

Lulja Kumakut
Lulja e Kumakut është një 

produkt që nuk duhet të mungojë 

në regjimin tuaj të bukurisë, pasi 
ndihmon në djegiet e lëkurës. 
Ajo shëron aknet dhe probleme 
të tjera të lëkurës. Çaji i lules së 
Kumakut është shumë i mirë për 
të trajtuar dhe problemet e tretjes, 
gjithashtu është dhe shumë qetë-
sues për problemet e ulçerës.

Rozmarina
Rozmarina është një tjetër 

bimë e rëndësishme, që ju ndi-
hmon për përqendrimin dhe në 
rritjen e memories.

Rozmarina gjithashtu ju sjell 
në humor të mirë, ju ëmbëlson 
gojën dhe sigurisht që i shndër-
ron mishrat e pjekur në diçka 
magjike në shije. /AgroWeb.org 

Dëmet e zjarrit në vend, eksperti i mjedisit: Bimësia do 
dekada për t’u rikuperuar. Karaburuni më i dëmtuari 
nga flakët, zonë me florë e faunë të pasur

“Zjarret që kanë përfshirë 
vendin tonë ditët e fundit, kanë 
sjellë impakte katastrofike për 
florën e faunën e zonave py-
jore”. Kështu është shprehur 
në lidhje për Report Tv, Alek-
sandër Trajçe, drejtori i Qen-
drës për Ruajtjen dhe Mbrojtjen 
e Mjedisit Natyror në Shqipëri 
(PPNEA). Ky ka qenë viti me 
dëmin më të lartë në bimësi 
sipas Tajçes, nëse krahasohet 
me vitevet të kaluara.

Flakët mbi tunelin e Ka-
limashit, sipas Tajçes tërhoqën 
shumë vëmendje pasi ajo është 
një zonë strategjike jo vetëm 

për kalimin e njerëzve, por 
edhe me një faunë të pasur. Ai 
tregoi se zona e blerët mbi tunel 

përdoret nga gjitarët e mëdhenj, 
si ariu i murrmë e ujku, për të ka-
luar nga nja anë në anën tjetër.

Grupimi i grave “Artizanet e Vaut të Dejës”
Artizanet e qytezës së vogël 

të Vaut të Dejës janë bashkuar 
vitet e fundit në përpjekje jo 
vetëm për t’u vetëpunësuar, por 
edhe për të përcjellë traditat e 
pasura të zonës në punimin e 
veshjeve tradicioanale, por edhe 
të pëlhurërave. Artizanja Meliha 

Zyberaj thotë se, pas vitit 1997, 
një pjesë e grave të zonës u bash-
kuan duke krijuar grupin “Arti-
zanet e Vaut të Dejës”.

“Unë jam nga fshati Mjedë 
edhe vij nga një zonë me traditë, 
ku nana ka punuar punë të ndry-
shme, n’a ka rritur me punën e 
dorës dhe n’a ka eduku me atë 
frymë. Fillova me një makinë të 
thjeshtë dore, kam punu disa vite 
dhe, avash-avash, lindi ideja; 
pse vetem unë? Kërkesat ishin 
në rritje, vajzat kërkonin paja të 
ndryshme dhe më lindi ideja që 
ta zgjeroj. Me kalimin e kohës fil-
luam dikush tezgjah, dikush qën-
drisje, dikush punë me grep. Kri-
juam kështu një grup grashë dhe 
ky është grupi i grave “Artizanet 
e Vaut të Dejës”, thotë ajo. 

Në qytezën e Vaut të Dejës 
gërshetohen kulturat e zonave et-
nografike të Zadrimës, Mirditës, 
Pukës, por edhe Shkodrës. Në 
punishten e ngritur nga artizanja 
Zyberaj punojnë gra, të cilat me 
punimet e tyre sjellin pjesë të 
traditës së këtyre zonave.

Rexhina Rresatori është me 
origjinë nga Mirdita dhe punon 
si infermiere në Qendrën shen-
detësore të Vaut të Dejës. Por 

pasioni i saj është punimi i pël-
hurërave në tezgjah.

“Si profesion jam inferm-
iere, por pas punës vij e punoj 
në tezgjah, sepse e kam pa-
sion. Ka shumë kohë që e kam 
mësu. Nuk e kam trashëgim nga 
familja por, nga bashkëjetesa e 

mirditorëve me zadrimorët, unë 
kam mësu dhe kam punu", thotë 
zonja Rexhina Rresatori.

Ndryshe nga zonat e tjera et-
nografike, Zadrima vazhdon të për-
dorë në jetën e përditëshme veshjet 

popullore, ç’ka ka bërë që të rritet 
interesi për punimin e tyre.

Përveç veshjeve tradicioale, 
në punishten “Zyberaj”, në Vaun 
e Dejës, enden edhe pëlhura në 
tezgjah, si çarçafët, apo mbule-
sat e tavolinave me motive të 
Zadrimës, të cilat, vitet e fundit, 
kanë gjetur një përdorin të gjërë 
jo vetëm në kuzhinat familjare, 
por edhe në bujtina dhe restoran-
te. Kjo ka nxitur artizanen Zy-
beraj të eksperimentojë në pro-
dhimin e fijës së mëndafshit, si 

pjesë e traditës së pëlhurërave të 
zonës së Zadrimës.

Megjithëse në një periudhë 
pandemie, artizanet e Vaut të 
Dejës kanë arritur t’ia dalin 
duke mos e ndërpresë asnjë ditë 
punën. Artizanja Zyberaj thotë 
se porositë janë të shumta jo 
vetëm brenda vendit, por edhe 
nga Amerika, Italia, Gjermania 
dhe shumë vende të tjera ku 
jetojnë emigrantët shqiptarë. 
Ndërkohë, megjithëse në pan-
demi, artizanet e Vaut të Dejës 
po synojnë të përcjellin traditën 
edhe tek të rejat e zonës.

“Këtë vit morëm një projekt 
të titulluar “Të rinjtë në ini-
ciativë” me “Lëviz Albania”. 
Thamë që këtë zanat t’ja japim 
të rinjve. Janë rreth 60 të rinj e të 
reja që kanë marrë pjesë në këtë 
projekt. Gjatë periudhës që kam 
pasur rritjen e fshikzës së mëndaf-
shit, i kam pasë vajzat çdo ditë. 
Kanë ardhë dhe kanë mbledhë 
gjethe me mu dhe i kanë ushqy. 

Gjithë kohës i kemi ba shërbimin 
me vajzat”, thotë ajo. 

Si përfaqësuese e grave ar-
tizane të Vaut të Dejës, Meliha 
Zyberaj prej vitesh ka qenë e 
pranishme në panaire si brenda, 
ashtu edhe jashtë vendit. Ajo 
veçon panairet në Venecia, 
Milano, Kroaci, Bullgari, Kos-
ovë dhe Maqedoninë e Veriut, 
ku artizanet e Vaut të Dejës kanë 
pasqyruar një pjesë të traditës së 
Veriut të Shqipërisë.

Zëri i Amerikës

Agroturizmi “Te fuçitë”, një kombinim i 
bukur i peizazhit natyror dhe produkteve bio

Një tjetër alternativë për 
të kaluar fundjavën mund të 
gjendet në aplikacionin “Agro-
Time AL”, agroturizëm “Te 
fuçitë”, i vendosur në krahinën 

me pjellore të Jugut të Shq-
ipërisë, atë të Lunxhërisë.

Ministrja e Bujqësisë dhe 
Zhvillimit Rural, Milva Ekono-
mi, teksa tregoi për këtë pikë 
agroturistike, tha se kjo sipër-
marrje e ka nisur aktivitetin me 

kultivimin e vreshtarisë 16 vjet 
më parë, me varietetet e rrushit 

autokton.
“Këtu ofrohet ushqim tradi-

cional shqiptar dhe organik si: 
vera, rakia, vezët, uthulla, vaji 
i ullirit, perimet, lakrat e egra, 
frutat, të cilat janë produkte të 
vetë fermës”, tha Ekonomi.

Ndërsa vetë sipërmarrësi 
Marsel Sula u shpreh se, në 
këto vite me pasion dhe shumë 
dëshirë falë edhe mbështetjes 
nga qeveria, ka ngritur një pikë 
agroturistike ku përveç peiza-
zhit dhe relaksit ofrohet verë 
me rrush të varietetit autokton 
dhe ushqim bio.

Agroturizmi me një klik 
është aplikacioni i ri “Agro-
Time AL”, një guidë online 
për të gjithë ata që duan të viz-
itojnë fermat turistike, të shi-
jojnë produktet lokale, gatimet 
tradicionale dhe eksperiencën 
e posaçme që të ofron fshati 
përmes kësaj dege të re në zh-
villim të turizmit shqiptar.

Bujqësia biodinamike
Përgatitur nga Prof. As. Dr. Eqrem Meçollari

Biodinamika është një 
qasje holistike, ekologjike 
dhe etike ndaj bujqësisë, 
kopshtarisë, ushqimit dhe 
të ushqyerit. Bujqësia bio-
dinamike është një formë e 
bujqësisë alternative shumë 
e ngjashme me bujqësinë 
organike, por përfshin edhe 
koncepte të ndryshme ezo-
terike. Biodinamika është e 
rrënjosur në punën e filozofit 
dhe shkencëtarit Dr. Rudolf 
Steiner, mësimet e të cilit për 
fermerët qysh në vitin 1924 
hapën një mënyrë të re për 
të integruar kuptimin shken-
cor me njohjen e shpirtit të 
natyrës. Këto mësime fillim-
isht u zhvilluan në vitin 1924 
dhe ishin mësimet e para të 
lëvizjeve bujqësore organ-
ike. Ajo trajton pjellorinë e 
tokës, rritjen e bimëve dhe 
kujdesin e bagëtive si detyra 
ekologjikisht të ndërlidhura, 
duke theksuar perspektivat 
shpirtërore dhe mistike.

Biodinamika ka vazhduar 
të zhvillohet dhe evoluojë që 
nga vitet 1920, përmes bash-
këpunimit të shumë fermer-
ëve dhe kërkuesve. Tani 
biodinamika është e pran-
ishme në mijëra kopshte të 
lulëzuara, ferma, vreshta, ra-
norë dhe pemishte në mbarë 
Botën. Parimet dhe praktikat 
e biodinamikës mund të apli-
kohen kudo ku punohet për të 
rritur ushqimin, me adaptim 
të matur në shkallëzim të pei-
zazhit, klimës dhe kulturës.

Duhet ditur se biodinami-
ka e sheh çdo fermë ose ko-
psht si një tërësi të integruar 
dhe një organizëm të gjallë 
në të drejtën e vet. Shprehja 
holistike e potencialit unik të 
fermës quhet si individual-
iteti i fermës.

Nëpërmjet biodinamikës 
do të mësohet se si të për-
gatiten kompostot unike 
biodinamike dhe përgatitjet 
e spërkatjeve dhe si të për-
doren ato për të sjellë shën-
det dhe vitalitet në kopshtin 
ose fermën tuaj dhe ku mund 
t’i blini ose t’i përgatisni në 
bashkëpunim  me të tjerët në 
komunitetin biodinamik.

Biodinamika ka shumë 
gjëra të përbashkëta me 
qasjet e tjera organike, ajo 
thekson përdorimin e plehut 
organik dhe kompostove të 
ndryshme dhe përjashton 
përdorimin e kimikateve arti-
ficiale në tokë dhe bimë. Me-
todat unike për qasjen biodi-
namike përfshijnë trajtimin e 
kafshëve, bimëve dhe tokës 
si një sistem të vetëm, një 
theksim nga fillimet e tij në 
prodhimin lokal dhe sistemet 
e shpërndarjes, përdorimin e 
saj tradicional dhe zhvillim-
in e racave dhe varieteteve 
të reja lokale.Disa metoda 
përdorin një kalendar as-
trologjik për punimet bujqë-
sore dhe mbjelljet.  Bujqësia 
biodinamike përdor aditivë të 
ndryshëm bimorë dhe miner-
ale për aditivët për përzierje 
plehrash dhe spërkatësit në 
terren, këto janë përgatitur 
ndonjëherë nga metoda të 

diskutueshme, të tilla si gro-
posja e kuarcit të mbushur 
në bririn e një lopë, të cilat 
thuhet se vjelin “forcat koz-
mike në tokë”, që janë më të 
afërt me magjinë simpatike 
sesa agronominë.

Biodinamika ishte bujqë-
sia e parë moderne biologjike. 
Zhvillimi i saj filloi në vitin 
1924, me një seri prej tetë lek-
sionesh mbi bujqësinë dhënë 
nga filozofi Rudolf Steiner 
në Silesia, Gjermani (tani 
Kobierzyce në Poloni). Këto 
ligjërata, prezantimi i parë i 
njohur i bujqësisë organike 
u mbajtën në përgjigje të një 
kërkese nga fermerët të cilët 
vunë re kushtet e degraduara 
të tokës dhe një përkeqësim 
në shëndetin dhe cilësinë e 
bimëve dhe bagëtisë që re-
zultojnë nga përdorimi i pleh-
rave kimike. Këto leksione 
në vitin 1928, u paraqitën në 
formën e një manifesti me 
titull “Kursi i Bujqësisë”.Të 
pranishmit, më pak se gjysma 
e të cilëve ishin fermerë, erd-
hën nga gjashtë vende, krye-
sisht Gjermania dhe Polonia.

Shtajner theksoi se me-
todat që ai propozoi duhet 
të testohen në mënyrë eks-
perimentale. Për këtë qël-
lim, Steiner krijoi një grup 
hulumtimi, “Rrethi Eksperi-
mental i Bujqëve të Fermer-
ëve Anthroposofikë dhe Ko-
pshtarëve Antroposofik të 
Përgjithshëm”. Midis viteve 
1924 dhe 1939, ky grup kërki-
mor tërhoqi rreth 800 anëtarë 
nga e gjithë bota, përfshirë 
Evropën, Amerikën dhe 
Australinë.  Një grup tjetër, 
“Shoqata për Hulumtime në 
Bujqësi Antroposofike”, drej-
tuar nga agronomia gjermane 
Erhard Bartsch u formua për 
të testuar efektet e metodave 
biodinamike në jetën dhe 
shëndetin e tokës, bimëve dhe 
kafshëve. Grupi publikoi një 
revistë mujore, “Demeter”. 

Bartsch pati sukses gjithashtu 
në krijimin e një organizate 
të shitjes për produktet biodi-
namike, Demeter, e cila ende 
ekziston sot. Në vitin 1931, 
shoqata kishte 250 anëtarë në 
Gjermani, 109 në Zvicër, 104 
në vende të tjera evropiane 
dhe 24 jashtë Europës. Fer-
mat më të vjetra biodinamike 
janë “Wurzerhof” në Austri 
dhe “Marienhöhe” në Gjer-
mani.

Nga viti 1938, janë reali-
zuar shumë botime, manifeste 
dhe janë mbajtur mjaft kon-
ferenca për këtë problem të 
cilat janë përshkruar si “lid-
hje e munguar” mes bujqësisë 
biodinamike dhe bujqësisë 
organike. Në vitet 1950, Hans 
Mueller u inkurajua nga puna 
e Shtajnerit për të krijuar me-
todën biologjike-bujqësore 
në Zvicër, e cila më vonë u 
zhvillua për t’u bërë çertifi-
kuesi më i madh i produkteve 
organike në Evropë, Bioland.

Që nga viti 2016, teknikat 
biodinamike janë përdorur në 
161,074 hektarë në 60 vende. 
Gjermania përbën 45% të 
totalit global, pjesa tjetër 
mesatare 1750 ha në vend. 
Metodat biodinamike të kul-
tivimit të rrushit janë marrë 
nga shumë kultivues të njohur 
të rrushit. Ekzistojnë agjen-
ci certifikimi për produktet 
biodinamike, shumica e të 
cilave janë anëtarë të grupit 
ndërkombëtar të standardeve 
biodinamike “Demeter Inter-
national”.

Nuk ka dallime në rezultate 
të dobishme që janë krijuar 
shkencërisht midis teknikave 
të certifikuara bujqësore bio-
dinamike dhe praktikave të 
ngjashme organike dhe të in-
tegruara bujqësore. Bujqësia 
biodinamike nuk ka prova të 
forta shkencore për efikasite-
tin e saj dhe është etiketuar si 
një pseudoshkencë për shkak 
të mbingarkesës së saj mbi 

njohuritë ezoterike dhe be-
simet mistike.

Sot biodinamika zbatohet 
në më shumë se 50 vende në 
mbarë botën dhe në rrethana 
të ndryshme, duke filluar nga 
bujqësia e butë, vreshtaria në 
Francë, prodhimi i pambukut 
në Egjipt, deri në mbarësh-
timin e krimbit të mëndafshit 
në Kinë. Demeter Interna-
tional është agjencia kryesore 
e certifikimit për fermat dhe 
kopshtet që përdorin këtë me-
todë.

Në Australi, puna për fer-
mat biodinamike ka filluar 
qysh në vitin  1928 dhe kjo 
punë ka vazhduar që nga vitet 
1950, në Institutin e Kërki-
meve Biodinamike (BDRI)  
në Powelltown, pranë Mel-
burnit nën drejtimin e Alex 
Podolinsky. Në vitin 1989, u 
krijua Biodynamic Agricul-
ture Australia, si një shoqatë 
jofitimprurëse.

Në vitin 1928, u theme-
lua Fondacioni Agro-Podro-
posofik i Bujqësisë në An-
gli, kjo tani quhet Shoqata e 
Bujqësisë Biodinamike. Në 
Shtetet e Bashkuara, Shoqata 
e Bujqësisë Biodinamike dhe 
Kopshtarisë u themelua në 
vitin 1938, si një korporatë e 
shtetit në Nju Jork.

Në Francë, Federata 
Ndërkombëtare e Lëvizjes 
Bujqësore Organike (IF-
OAM) u formua në vitin 
1972, me pesë anëtarë theme-
lues, njëra prej të cilave ishte 
Shoqata Biodinamike Sue-
deze.

Metoda 
biodinamike e 
bujqësisë
Bashkë me format e tjera 

të bujqësisë organike, bu-
jqësia biodinamike përdor 
praktikat e menaxhimit që 
kanë për qëllim “rivendosjen, 
ruajtjen dhe përmirësimin 
e harmonisë ekologjike”.  
Karakteristikat kryesore të 
saj përfshijnë diversifikimin 
e kulturave, shmangien e 
trajtimeve kimike të tokës 
dhe inputeve jashtë fermës 
në përgjithësi, prodhimi dhe 
shpërndarja e decentralizuar 
dhe marrja në konsideratë 
e ndikimeve qiellore dhe 
tokësore mbi organizmat bi-
ologjikë. Shoqata Demeter 
rekomandon që minimumi 
dhjetë për qind e sipërfaqes 
së përgjithshme të fermave 
të lihet mënjanë si një nga 
rezervat e biodiversitetit. Kjo 
mund të përfshihet, por nuk 
kufizohet vetëm në pyjet, li-
gatinat, korridoret bregdetare 
dhe insektariumet. Diversiteti 
në rotacionin e kulturave dhe 
mbjellja shumëvjeçare është 
e nevojshme dhe asnjë kul-
turë bujqësore njëvjeçare nuk 
mund të mbillet në të njëjtën 
fushë për më shumë se dy vjet 
me radhë. Toka e punuar nuk 

duhet të qëndrojë e zhveshur 
gjatë gjithë vitit, kështu që 
toka duhet të mbajë mbulesë 
adekuate të gjelbër.

Shoqata Demeter gjithash-
tu rekomandon që planifikimi 
individual i tokës nga fermeri, 
siç përcaktohet nga kushtet e 
vendit, është një nga parimet 
themelore të bujqësisë biodi-
namike. Ky parim thekson se 
njerëzit kanë përgjegjësi për 
zhvillimin e mjedisit të tyre 
ekologjik dhe social që shkon 
përtej qëllimeve ekonomike 
dhe parimeve të ekologjisë 
përshkruese. Kulturat bujqë-
sore, blegtoria dhe fermeri 
dhe i gjithë mjedisi social-
ekonomik formojnë një 
ndërveprim unik, të cilin bu-
jqësia biodinamike përpiqet 
të formojë në mënyrë aktive 
... nëpërmjet një shumëllojsh-
mërie të praktikave të menax-
himit. Objektivi kryesor është 
gjithnjë të inkurajojë kushte 
të shëndetshme për jetën, 
pjellorinë e tokës, shëndetin 
e bimëve dhe kafshëve dhe 
cilësinë e prodhimit. Fermeri 
kërkon të rrisë dhe mbështesë 
forcat e natyrës që çojnë në 
prodhime të shëndetshme 
dhe hedh poshtë praktikat 
e menaxhimit të fermës që 
dëmtojnë mjedisin, bimën e 
tokën, shëndetin e kafshëve 
ose të njeriut.... ferma është 
konceptuar si një organizëm, 
një entitet i pavarur me indi-
vidualitetin e vet, konceptuar 
në mënyrë holistike dhe të 
vetëqëndrueshme. Kontrolli 
i sëmundjeve dhe insekteve 
trajtohet përmes diversitetit 
të llojeve botanike, habitatit 
të grabitqarëve, të ushqy-
erit të balancuar të kultur-
ave bujqësore dhe vëmendje 
ndaj depërtimit të dritës dhe 
rrymave të ajrit. Luftimi 
i barërave të këqija bazo-
het mbi parandalimin, duke 
përfshirë kohën e mbjelljes, 
mulçirimin, dhe identifikimin 
dhe shmangien e përhapjes së 
specieve pushtuese invazive.

Bujqësia biodinamike 
ndryshon nga shumë forma të 
bujqësisë organike në orien-
timin e saj shpirtëror, mistik 
dhe astrologjik. Ajo ndan një 
fokus shpirtëror, si dhe pikë-
pamjen e saj drejt përmirësim-
it të njerëzimit, me lëvizjen 
“Bujqësia e natyrës” në Japo-
ni. Veçoritë e rëndësishme 
përfshijnë përdorimin e pleh-
rave organike të kafshëve 
për të mbështetur rritjen e 
bimëve (riciklimin e lëndëve 
ushqyese) përmirësimin e 
cilësisë së tokës dhe shënde-
tin dhe mirëqënien e kultur-
ave bujqësore dhe kafshëve. 
Mbulesa e tokës, plehrimi 
i gjelbër dhe rotacionet e 
bimëve përdoren gjerësisht 
nga fermat për të nxitur di-
versitetin e jetës bimore dhe 
shtazore, si dhe për të rritur 
ciklet biologjike dhe aktivite-

tin biologjik të tokës. 
Krahasuar me bujqësinë 

jo-organike, praktikat bujqë-
sore të Bujqësisë Dinamike 
janë gjetur të jenë më elas-
tike ndaj sfidave mjedisore, 
për të nxitur një biosferë të 
larmishme dhe për të qënë 
më efikas në energji.

Përgatitjet 
biodinamike
Në “Kursin e tij bujqë-

sor”, Steiner parashikoi 
nëntë përgatitje të ndryshme 
për të ndihmuar plehërimin 
e bimëve dhe përshkroi se 
si ato duheshin përgatitur. 
Steiner besonte se këto për-
gatitje ndërmjetësonin forcat 
tokësore dhe kozmike në 
tokë. Substancat e përgat-
itura numërohen 500 deri në 
508, ku dy të parat përdoren 
për përgatitjen e fushës dhe 
shtatë përdoren për të për-
gatitur komposto të pleh-
rave. Një studim afatgjatë 
për efektivitetin e bujqësisë 
dinamike (Studimi i kryer që 
nga viti 1978, eksperimenti 
afatgjatë i DOK në Therwil, 
Zvicër), krahason sistemet 
bujqësore biodinamike, or-
ganike dhe konvencionale. 
Nga ky studim del bujqësia 
organike dhe bujqësia bio-
dinamike kanë rezultuar në 
përmirësimin e cilësive të 
tokës, por kanë një rendi-
ment më të ulët sesa bujqë-
sia konvencionale. Sa i për-
ket zhvillimit të kompostimit 
përtej përshpejtimit të fazës 
fillestare të kompostimit, 
janë vërejtur disa efekte poz-
itive: 

Spërkatjet në terren përm-
bajnë substanca që stimu-
lojnë rritjen e bimëve duke 
përfshirë këtu dhe citokini-
nat.

Disa përmirësime në 
përmbajtjen  e lëndëve ush-
qyese në kompostimet.

Megjithëse përgatitjet 
kanë vlera të drejtpërdrej-
ta ushqyese, qëllimi i tyre 
në biodinamikë është të 
mbështesë kapacitetet vetër-
regulluese të biotës së tokës 
në rastin e 500 dhe 501 dhe 
jetës biologjike që gjendet 
në komposton organike, si 
dhe maturimin e vetë kom-
postos.

Përgatitjet në 
terren
Përgatitjet në terren, për 

stimulimin e formimit të hu-
musit:

500: (Bri-plehu) një për-
zierje humus përgatitur duke 
mbushur bririn e një lopë me 
bajgat e lopës dhe të gropo-
sur në tokë (40-60 cm nën 
sipërfaqe) në vjeshtë. Lihet 
të dekompozohet gjatë dimrit 
dhe nxirret për t’u përdorur 
në pranverën e ardhshme. Ky 
pleh përdoret në sasi të vogla 
deri 60 gram për hektar, duke 
e holluar me ujë dhe duke e 
shpërndarë me anë të spër-
katjes me mjete rrethanore të 
fermës. 



AGROBIZNESI15 E Premte, 17 Shtator 2021

(Vijon nga faqja 14)

Bujqësia biodinamike

Bujqësia biodinamike

501: Kuarci i grimcuar 
pluhur i përgatitur duke e 
mbushur atë në brirët e një 
lope dhe groposur në tokë 
në pranverë dhe të nxjerrë 
në vjeshtë. Mund të përzi-
het me preparation 500, por 
zakonisht të përgatitet më 
vete (përzierja e 1 lugë gjelle 
pluhur kuarci deri në 250 
litra ujë).Përzierja shpërn-
dahet nën presion shumë të 
ulët mbi bimët në kohë të 
lagësht dhe kjo ndihmon për 
të parandaluar sëmundjet kër-
pudhore. Përzierja duhet të 
hidhet në një ditë të mbuluar 
me re ose herët në mëngjes 
për të parandaluar djegien e 
gjetheve.

Ky përdoret për të rritur 
sasinë e energjisë së dritës 
në dispozicion të bimës me 
qëllim rritjen e fotosintezës, 
duke forcuar bimën dhe duke 
inkurajuar zhvillimin e fru-
tave dhe farërave. Për të rritur 
sasinë e energjisë së dritës që 
bimët mund të përdorin për 
t’u zhvilluar dhe rritur, Stein-
er rekomandon përdorimin e 
kristaleve të kuarcit (diok-
sidit të silikonit) që kanë një 
efekt zmadhues në sasinë e 
dritës që derdhet.

Shkalla e aplikimit të 
preparateve biodinamike 
për spërkatje në fushë (si 
preparati 500 dhe 501) janë 
300 gram për hektar të plehut 
të bririt dhe 5 gram për hektar 
të silicit të bririt. Këto bëhen 
duke përzier energjikisht për-
bërësit në 20-50 litra ujë për 
hektar për një orë, duke për-
dorur një metodë të caktuar 
për spërkatjen me fshesa ose 
mjete të tjera rrethanore.

Përgatitja e 
kompostove të 
plehut
Përgatitja e preparateve, 

që përdoren për përgatitjen e 
kompostove të plehrave, për-
dorin barëra të cilat shpesh 
përdoren si bimë mjekësore. 
Shumë nga bimët e njëjta 
përdoren në praktikat organi-
ke për të bërë plehra gjethore, 
duke u shndërruar në tokë si 
pleh i gjelbër ose në kom-
postim.

Përgatitjet e preparateve 
përfshijnë këto bimë:

502: Achillea millefolium 
(Achillea millefolium), me të 
cilën mbushen fshikëzat urin-
are nga dreri i kuq (Cervus 
elaphus) dhe që vendosen në 
diell gjatë verës, groposen në 
tokë gjatë dimrit dhe nxirren 
në pranverë. 

503: Lulet e kamomilit 
(Matricaria recutita) me të 
cilat mbushen zorrët e holla 
të bagëtive dhe groposen në 
tokë të pasur me humus në 
vjeshtë dhe nxirren në pran-
verë. 

504: Bimët e hithrës (Ur-
tica dioica) në lulëzim të 
plotë vendosen së bashku nën 
tokë të rrethuara nga të gjitha 
anët me torfë për një vit. 

505: Lëvorja e Lisit (Quer-
cus robur) copëtohet në copa 
të vogla, vendosen brenda 
kafkës së një kafshe shtë-
piake, të rrethuar nga torfë 
dhe groposen nën tokë në një 
vend ku mblidhet shumë ujë 
shiu.

506: Lulet e luleradhiqes 
(Taraxacum officinale) futen 
në cipën e barkut të një lope 

dhe groposen në tokë gjatë 
dimrit dhe nxirren në pran-
verë. 

507: Lulet e Valerianës 
(Valeriana officinalis) ek-
straktohen në ujë. 

508: Kripëza (Equisetum)

Kalendari i 
Mbjelljeve
Në bujqësinë biodinamike 

merret në konsideratë dhe 
e ashtuquajtura “Bujqësia 
hënore”. Qasja konsideron 
se ka ndikime hënore dhe 
astrologjike në zhvillimin 
e bimëve dhe në gjendjen e 
tokës. Kështu, mbi këtë bazë 
mund të përcaktohet kalendari 
i punimeve të ndryshme bujqë-
sore si punimet e ndryshme, 
mbjelljet, vjelja e prodhimeve 
të bimëve dhe procese të tjera 
bujqësore, duke u bazuar në 
fazat e Hënës dhe raportet e 
saj me konstelacionet zodi-
akale, në të cilin kalon hëna 
dhe gjithashtu duke u bazuar 
në llojin e prodhimit që jep 
bima (në se është nënntokë-
sore ose mbitokësore) apo 
në se kultura bujqësore është 
rrënjore, gjethore, lulore apo 
frutore. 

Prodhimi i farave
Bujqësia biodinamike është 

fokusuar në pllenim të hapur 
të farërave (me fermerët që 
në përgjithësi përdorin  farën 
e tyre) dhe zhvillimin e vari-
eteteve të adaptuara në nivel 
lokal.

Certifikimi 
biodinamik
Certifikimi biodinamik 

Demeter, i krijuar në vitin 
1924, ishte sistemi i parë i 
certifikimit dhe etiketimit për 
prodhimin organik.  Për të 
marrë certifikimin si një fer-
më biodinamike, ferma duhet 
të përmbushë standardet 
e mëposhtme: udhëzimet 
agronomike, menaxhimin e 
serrave, komponentet struk-
turore, udhëzimet e blegto-
risë dhe procedurat e trajtim-
it dhe përpunimit pas vjeljes 
së prodhimeve. 

Termi Biodinamik është 
një markë tregtare e mbaj-
tur nga Shoqata Demeter e 
fermerëve biodinamikë me 
qëllim ruajtjen e standardeve 

të prodhimit të përdorura 
si në bujqësi dhe në për-
punimin e produkteve ushqi-

more. Marka tregtare synon 
të mbrojë konsumatorin dhe 
prodhuesit e produkteve bio-
dinamike. Demeter Interna-

tional është një organizatë e 
vendeve anëtare. Secili vend 
ka organizatën Demeter, e 
cila kërkohet të përmbushë 
standardet ndërkombëtare 
të prodhimit por mund t’i 
tejkalojë ato. Organizata 
origjinale Demeter u theme-
lua në vitin 1928. Shoqata 
Demeter e SHBA u formua 
në vitet 1980 dhe e vërtetoi 
fermën e saj të parë në 1982. 
Në Francë, Biodivin vërte-
ton verën biodinamike. Në 
Egjipt SEKEM ka krijuar 
Shoqatën e Biodinamikës 
Egjiptiane (EBDA), një sho-
qatë që siguron trajnim për 
fermerët që të certifikohen. 
Që nga viti 2006, më shumë 
se 200 kantinat e verës në 
mbarë botën u certifikuan si 
biodinamikë, shumë kantina 
të tjera përdorin metoda bio-
dinamike në një masë më të 
madhe ose më të vogël.

Efikasiti i bujqësisë 
dinamike
Hulumtimet në bujqësinë 

biodinamike janë komplikuar 
nga vështirësia e izolimit 
të aspekteve dalluese bio-
dinamike gjatë kryerjes të 
provave krahasuese. Rrje-
dhimisht, nuk ka një grup të 

fortë materialesh që siguron 
prova të ndonjë efekti speci-
fik.

Meqenëse bujqësia bio-
dinamike është një formë 
e bujqësisë organike, në 
përgjithësi mund të supozo-
het të ketë karakteristikat e 
veta, duke përfshirë “më pak 
toka të stresuara dhe në këtë 
mënyrë bashkësi të larm-
ishme dhe shumë të ndërlid-
hura toke”.

Një studim i viteve 2009-
2011, gjeti se fushat e kulti-
vuara biodinamikisht kishin 
një rendiment absolut më të 
ulët se fermat tradicionale, 
por ndërkohë ato arritën 
efikasitet më të mirë të pro-
dhimit në raport me sasinë 
e energjisë së përdorur. Po 
kështu në këto toka kishte 
popullata më të mëdha të 
krimbave (vermes) dhe sasi 
të biomasës më shumë se 
fermat konvencionale. Të dy 

faktorët ishin të ngjashëm 
me rezultatin në fushat e kul-
tivuara në mënyrë organike.

Pritjet dhe kritikat 
ndaj sistemit të 
bujqësisë 
biodinamike
Në një editorial të një 

gazete në vitin 2002, Peter 
Treue, hulumtues i bujqësisë 
në Universitetin e Kiel në 
Gjermani, karakterizoi bio-
dinamikën si pseudoshkencë 
dhe argumentoi që rezultate 
të ngjashme ose të barabarta 
mund të merren duke përdo-
rur parimet standarde të bu-
jqësisë organike. Ai shkroi se 
disa përgatitje biodinamike 
i ngjanë më shumë alkimisë 
ose magjisë e ngjashme me 
geomacinë (Parashikimi i së 
ardhmes).

Në një analizë të vitit 1994, 
Holger Kirchmann, një studi-
ues tokash me Universitetin 
Suedez të Shkencave Bujqë-
sore, arriti në përfundimin se 
udhëzimet e Shtajnerit ishin 
okulte dhe dogmatike dhe 
nuk mund të kontribuojnë në 
zhvillimin e bujqësisë alter-
native ose të qëndrueshme. 
Kirchmann pohoi se kur me-
todat e bujqësisë biodinamike 

u testuan shkencërisht, rezul-
tatet nuk ishin bindëse.

Më tej, në një panoramë të 
vitit 2004, të bujqësisë biodi-
namike, Linda Chalker-Scott, 
një studiuese në Uashington 
State University, karakteri-
zoi biodinamikën si pseu-
doshkencë, duke shkruar se 
Steiner nuk përdorte metoda 
shkencore për të formuluar 
teorinë e tij të biodinamikës 
dhe se shtimi i mëvonshëm i 
organeve të vlefshme organi-
ke, teknikat e bujqësisë kanë 
“ngatërruar diskutimin” e 
idesë origjinale të Shtajnerit. 
Bazuar në testimet e pakta 
shkencore të biodinamikës, 
Chalker-Scott konkludoi se 
nuk ka prova se përgatitjet 
homeopatike përmirësojnë 
tokën.

Dyshime për këtë metodë 
kanë shprehur dhe amerikani 
Dan Dugan, natyralist ameri-
kan dhe Brian Andrew Dun-
ning, shkrimtar amerikan i 
fantashkencës dhe skepti-
cizmit.

Florian Leiber, Nikolai 

Fuchs dhe Hartmut Spiesh, 
hulumtuesit në Goethea-
num, Zvicër, kanë mbrojtur 
parimet e biodinamikës dhe 
sugjeruan se kritikat e bujqë-
sisë biodinamike që mohojnë  
besueshmërinë e saj shken-
core janë “jo në përputhje me 
faktet ... pasi nuk japin asnjë 
njoftim për fusha të gjera të 
menaxhimit dhe hulumtimit 
biodinamik. “ Fermerët bio-
dinamikë “janë të ngarkuar 
me zhvillimin e një dia-
logu të vazhdueshëm midis 
shkencës biodinamike dhe 
shkencave natyrore në kup-
timin e ngushtë”, pavarësisht 
dallimeve të rëndësishme në 
paradigmat, pikëpamjet e 
botës dhe sistemet e vlerave.

Filozofi britanik i shkencës 
Michael Ruse ka shkruar se 
ndjekësit e bujqësisë bio-
dinamike gëzojnë më tepër 
margjinalizimin shkencor 
që vjen nga baza e tij pseu-
doshkencore, duke shijuar të 
dyja aspektet e saj, ezoterike 
dhe përshtypjen se ata ishin 
në pararojë të ndjenjës më të 
gjerë anti-shkencore që është 
rritur në kundërshtim me 
metodat moderne siç është 
modifikimi gjenetik. 

